
UTANGULIZI

1. Mheshimiwa Spika, Naomba kutoa hoja kwa Baraza lako 
tukufu kujadili na kuidhinisha makadirio ya mapato na 
matumizi ya Afisi ya Rais – Ikulu kwa kazi za kawaida na Miradi 
ya Maendeleo kwa mwaka  wa fedha 2025/2026.

2. Mheshimiwa Spika, Kwa unyenyekevu mkubwa, napenda 
kuanza kwa kumshukuru Mwenyezi Mungu, mwingi wa 
rehema, kwa kutujalia amani na utulivu nchini mwetu. Hali hii 
ni tunu adhimu ambayo inatuwezesha kuendelea kujenga 
Zanzibar imara, yenye maendeleo na ustawi kwa wananchi 
wake. Katika mazingira haya ya utulivu, Serikali ya Mapinduzi 
ya Zanzibar inaendelea kutekeleza mipango yake kwa ufanisi 
mkubwa, huku dhamira ya kuwahudumia wananchi ikiwa 
ndiyo dira kuu.

3. Mheshimiwa Spika, Viongozi wa Taifa letu wameonesha 
mshikamano wa hali ya juu na kujitoa kwa dhati katika 
kutekeleza majukumu yao. Uwajibikaji kwao si tu wajibu wa 
kikatiba, bali ni dhamana wanayoibeba kwa moyo wa dhati 
kwa ajili ya maendeleo ya nchi yetu. Umoja wao umeendelea 
kuwa chachu ya mafanikio katika sekta zote za maendeleo.

4. Mheshimiwa Spika, Kwa heshima kubwa, napenda kutoa 
shukrani zangu za dhati kwa Mheshimiwa Dk. Hussein Ali 
Mwinyi, Rais wa Zanzibar na Mwenyekiti wa Baraza la 
Mapinduzi, kwa kuendelea kuniamini kuisimamia Afisi ya 
Rais - Ikulu. Hili ni jukumu lenye uzito mkubwa na kwa uwezo 
wa Mwenyezi Mungu, ushirikiano wa viongozi wenzangu na 
wananchi, nitaendelea kulitekeleza kwa uadilifu na ufanisi 
mkubwa.

5. Mheshimiwa Spika, Katika kipindi cha miaka minne 
ya uongozi wake, Mheshimiwa Dk. Hussein Ali Mwinyi 
ameendelea kudhihirisha uongozi makini unaofuata dira 
thabiti, wenye uimara wa maamuzi na dhamira ya kweli ya 
kuleta maendeleo endelevu katika kila sekta. Uongozi wake 
umejikita katika kuimarisha misingi ya utawala bora, kukuza 

uwajibikaji na kuhakikisha kuwa rasilimali za Taifa zinatumika 
kwa ufanisi ili kuwanufaisha wananchi wote. 

6. Mheshimiwa Spika, Tunaendelea kuiona Zanzibar ikipiga hatua 
kubwa kupitia miradi ya kimkakati inayolenga kubadilisha 
sura ya maendeleo, kuboresha utoaji wa huduma muhimu 
kwa wananchi na kuchochea ustawi wa kiuchumi kwa lengo 
la kuifanya nchi yetu kuwa kitovu cha maendeleo na fursa 
kwa wote.

7. Mheshimiwa Spika, Mheshimiwa Rais amejidhihirisha kuwa 
kiongozi shupavu, mwenye maono makubwa na anayejali 
maslahi ya wananchi wake. Uongozi wake umejengwa 
katika misingi ya ushirikiano, mshikamano na utatuzi wa 
changamoto kwa njia za kimkakati. Haya ni mambo ambayo 
si tu yanawafanya wananchi wa Zanzibar kuwa na imani 
naye, bali pia yanazidi kuiweka Zanzibar katika ramani ya 
maendeleo ya kimataifa. Tunampongeza kwa dhati kwa 
kuteuliwa na Mkutano Mkuu wa Chama Cha Mapinduzi Taifa 
kuwa Mgombea pekee wa nafasi ya Urais wa Zanzibar na 
Mwenyekiti wa Baraza la Mapinduzi kwa tiketi ya Chama 
Cha Mapinduzi.

8. Mheshimiwa Spika, napenda pia kumshukuru na kumpongeza 
Mheshimiwa Dkt. Samia Suluhu Hassan, Rais wa Jamhuri ya 
Muungano wa Tanzania, kwa uongozi wake wa kipekee na 
wa kimkakati. Katika kipindi chake cha uongozi, ameonesha 
ufanisi mkubwa katika kuiweka Tanzania kwenye nafasi nzuri 
kimataifa, akilenga kuimarisha diplomasia ya uchumi na 
kuongeza manufaa kwa wananchi wake. Uongozi wake 
umeimarisha mshikamano wa kitaifa, kuboresha mazingira 
ya biashara, na kuchochea mageuzi katika sekta za kijamii 
na kiuchumi. 

9. Mheshimiwa Spika, Kwa kupitia uongozi wake, Tanzania 
imeweza kuvutia wawekezaji na kuimarisha mahusiano 
ya kimataifa, ikiwa sehemu ya maamuzi makubwa katika 
nyanja za kikanda na kimataifa. Hatua hizi zimeiwezesha 
nchi yetu kupiga hatua kubwa katika kuimarisha amani, 

utulivu na maendeleo endelevu, huku pia ikichangia katika 
ushirikiano wa kimataifa na kikanda na kufanya Tanzania 
kuwa mshirika muhimu katika masuala ya uchumi, usalama 
na maendeleo. Naomba kumpongeza kwa dhati ya moyo 
wangu, kwa kuchaguliwa na Mkutano Mkuu wa Chama Cha 
Mapinduzi Taifa kuwa Mgombea pekee wa nafasi ya Urais 
wa Jamhuri ya Muungano wa Tanzania kwa tiketi ya Chama 
Cha Mapinduzi.

10. Mheshimiwa Spika, Kwa moyo wa dhati, napenda pia kutoa 
shukrani zangu kwa Mheshimiwa Othman Masoud Othman, 
Makamo wa Kwanza wa Rais wa Zanzibar na Mheshimiwa 
Hemed Suleiman Abdullah, Makamo wa Pili wa Rais wa 
Zanzibar, kwa kazi kubwa wanayofanya katika kuhakikisha 
kuwa Serikali ya Mapinduzi ya Zanzibar inatekeleza kwa 
ufanisi majukumu yake. Ushirikiano wao kwa Mheshimiwa Rais 
Dk. Hussein Ali Mwinyi umewezesha Serikali kuwa na uthabiti 
wa hali ya juu katika kutekeleza miradi ya maendeleo na 
kuhakikisha wananchi wanapata huduma bora.

11. Mheshimiwa Spika, napenda pia kuwapongeza mawaziri 
wenzangu wa Serikali ya Awamu ya Nane kwa juhudi zao 
katika kuhakikisha kuwa Ilani ya Chama Cha Mapinduzi ya 
Uchaguzi Mkuu wa mwaka 2020/2025 na Dira ya Maendeleo 
ya Taifa ya 2050 zinatekelezwa kwa ufanisi. Utekelezaji wa 
miongozo hii umejenga matumaini mapya kwa wananchi. 

12. Mheshimiwa Spika, Shukrani zangu za dhati pia nazielekeza 
kwa Mhandisi Zena Ahmed Said, Katibu wa Baraza la Mapinduzi 
na Katibu Mkuu Kiongozi, kwa kazi kubwa anayoifanya katika 
kuhakikisha kuwa Serikali inafanikisha malengo yake. Uweledi 
wake katika kuongoza watendaji wa Serikali umekuwa msingi 
muhimu wa mafanikio tunayoyashuhudia leo.

13. Mheshimiwa Spika, Vile vile, nazishukuru kwa dhati Kamati za 
Kudumu za Baraza la Wawakilishi, hususan Kamati ya Kusimamia 
Ofisi za Viongozi Wakuu wa Kitaifa chini ya Mwenyekiti wake 
Mheshimiwa Machano Othman Said, Mwakilishi wa Jimbo 
la Mfenesini na Makamo wake Mheshimiwa Maryam Thani 

Juma, Mwakilishi wa Jimbo la Gando pamoja na wajumbe 
wa kamati kwa ushirikiano, maelekezo na ushauri mzuri 
wanaotupatia ambao umetuwezesha kufanikisha utendaji 
wa kazi zetu. Aidha, nazishukuru Kamati ya Bajeti na Kamati 
ya Kudumu ya Kudhibiti Hesabu za Serikali (PAC). Ushirikiano, 
busara na maelekezo yao yamekuwa nyenzo muhimu katika 
kuimarisha utendaji wa Serikali.

14. Mheshimiwa Spika, Naomba kukamilisha pongezi zangu 
kwako wewe binafsi, Naibu Spika na wenyeviti wa Baraza 
kwa kuendelea kuliongoza Baraza letu kwa umahiri na 
mafanikio makubwa. Pili Waheshimiwa wawakilishi wote kwa 
kazi nzuri wanazozifanya na ushirikiano wanaonipatia katika 
utekelezaji wa majukumu yangu. 

15. Mheshimiwa Spika, Nichukue fursa adhimu ya kumshukuru 
na kumpongeza Ndugu Raya Issa Mselem, Katibu wa Baraza 
la Wawakilishi kwa Utendaji wake bora na mashirikiano 
anayonipa yeye binafsi na watendaji wengine wote wa 
Baraza la Wawakilishi. 

16. Mheshimiwa Spika, kwa namna ya kipekee, napenda kutoa 
shukrani kwa familia yangu na wananchi wa Jimbo la Pangawe 
kwa imani na uvumilivu wao. Wanatambua kuwa majukumu 
ya kitaifa yanahitaji kujitoa, lakini bado wameendelea kunipa 
mashirikiano na kunivumilia ninaposhughulikia masuala ya 
kitaifa. Naahidi kuendelea kushirikiana nao kwa dhati katika 
kuhakikisha kuwa jimbo letu linapiga hatua za kimaendeleo 
sambamba na mwelekeo wa taifa letu kwa ujumla.

17. Mheshimiwa Spika, Ni wajibu wetu sote kuendelea kuiunga 
mkono Serikali, kuhimiza mshikamano wa kitaifa na kushiriki 
kikamilifu katika ujenzi wa Zanzibar mpya yenye maendeleo, 
ustawi na mafanikio endelevu.



5
HOTUBA YA BAJETI WAZIRI WA NCHI AFISI YA RAIS -IKULU  2025/2026

MAFANIKIO YA UTEKELEZAJI WA PROGRAMU ZA AFISI  YA RAIS – 
IKULU KWA MWAKA WA FEDHA 2024/2025.

18. Mheshimiwa Spika, Afisi ya Rais - Ikulu, kwa mwaka wa fedha  
2024/2025 ilijipangia kutekeleza Programu Kuu kumi na moja 
(11) zenye jumla ya Programu ndogo kumi na tisa (19).  
Kiambatanisho nambari 01, 02, 03 04 na 05 vina maelezo ya 
ziada kuhusu Programu Kuu na Programu Ndogo.

MAFANIKIO YA UTEKELEZAJI WA PROGRAMU ZA AFISI YA RAIS – 
IKULU (FUNGU A01).

19. Mheshimiwa Spika, Kwa mwaka wa fedha 2024/2025, Fungu 
A01 lilitengewa jumla ya TZS. 17,468.30 Milioni. Kati ya fedha 
hizo TZS. 4,201.90 Milioni kwa ajili ya Matumizi Mengineyo, TZS. 
8,766.40 Milioni Kwa ajili ya Mshahara na TZS.  4,500.00 Milioni  
kwa ajili ya Miradi ya Maendeleo.

20. Mheshimiwa Spika, Hadi kufikia Machi, 2025 Fungu A01 
liliingiziwa jumla TZS. 6,319.68 Milioni. Kati ya fedha hizo TZS. 
1,519.71 Milioni sawa na asilimia 51.41 kwa ajili ya Matumizi 
mengineyo na TZS. 4,799.97 Milioni sawa na asilimia 73.86 
kwa ajili ya Mshahara. Kwa upande wa Miradi ya Maendeleo 
hadi kufikia Machi, 2025 Afisi haikuingiziwa fedha za miradi ya 
Maendeleo.

21. Mheshimiwa Spika, mafanikio ya utekelezaji wa Programu 
Kuu za Fungu A01 kwa mwaka wa fedha 2024/2025 yako 
kama ifuatavyo:-

i. Programu Kuu ya Kusimamia na Kuratibu Shughuli na Huduma 
za Mheshimiwa Rais na Kuimarisha Mawasiliano Ikulu.

22. Mheshimiwa Spika, Kwa mwaka wa fedha 2024/2025 
Programu hii imepangiwa TZS. 7,166.46 Milioni. Kati ya fedha 
hizo TZS. 1,683.63 Milioni kwa ajili ya Matumizi Mengineyo na 
TZS. 5,482.83 Milioni kwa ajili mshahara. Hadi kufikia Machi, 
2025 programu hii imeingiziwa  TZS. 3,838.14 Milioni. Kati ya 
fedha hizo TZS. 698.92 Milioni sawa na asilimia 58.40 kwa ajili 

ya Matumizi Mengineyo na TZS. 3,139.22 Milioni sawa na 
asilimia 76.34 kwa ajili ya mshahara. 

23. Mheshimiwa Spika, Programu hii ina Programu Ndogo mbili, 
Programu Ndogo ya Kusimamia Huduma na Kuratibu  Shughuli 
za Mheshimiwa Rais na Programu Ndogo ya Kuimarisha 
Mawasiliano baina ya Serikali na Wananchi.

a) Programu Ndogo ya Kusimamia Huduma na Kuratibu  Shughuli 
za Mheshimiwa Rais.

24. Mheshimiwa Spika, Afisi ya Rais - Ikulu imeendelea kusimamia 
na kufuatilia utekelezaji wa shughuli za Serikali kwa lengo la 
kuhakikisha maendeleo endelevu ya Zanzibar. Katika kipindi 
cha Julai 2024 hadi Machi 2025, maamuzi ya kimkakati 
yamechukuliwa kwa kuzingatia ushauri wa kitaalamu katika 
nyanja za siasa, uchumi, jamii, sheria, mawasiliano na 
uhusiano wa kikanda na kimataifa. Kupitia juhudi hizi, Zanzibar 
imeimarisha nafasi yake katika ukanda wa Afrika Mashariki 
na kimataifa kwa kusisitiza ushirikiano wa maendeleo na 
uwekezaji wa kigeni.

25. Mheshimiwa Spika, Chini ya uongozi wa Mheshimiwa Rais 
wa Zanzibar na Mwenyekiti wa Baraza la Mapinduzi, Zanzibar 
imeendelea kujiimarisha katika ushirikiano wa kikanda na 
kimataifa, hasa kwa kuzingatia mabadiliko yanayoendelea 
kutokea kwa kasi duniani, kama vile ongezeko la ushindani 
wa kiteknolojia, kiuchumi na umuhimu wa kushirikiana na 
mataifa yenye maslahi yanayofanana na Zanzibar. 

26. Mheshimiwa Spika, Kimataifa, Mheshimiwa Rais amehimiza 
utekelezaji wa mikakati ya kukuza mahusiano ya Zanzibar 
na mataifa yenye ushawishi mkubwa duniani kwa kuzingatia 
maslahi ya kiuchumi, uwekezaji, na maendeleo ya kijamii. 
Ushirikiano na mataifa ya kiafrika, Kiarabu, Ulaya, Asia na 
Amerika umepewa kipaumbele ili kufanikisha utekelezaji wa 
miradi ya kimkakati inayoendana na malengo ya maendeleo 
ya Zanzibar. 

27. Mheshimiwa Spika, Katika mazingira ya sasa ya ushindani 
wa kiuchumi wa kimataifa, Mheshimiwa Rais ameendelea 
kusimamia sera za nchi kwa namna inayolinda maslahi ya 
kitaifa, huku akihakikisha kuwa Zanzibar inapata nafasi ya 
kushiriki kikamilifu katika fursa zinazotokana na mabadiliko 
ya mtiririko wa biashara ya kimataifa, uwekezaji wa moja 
kwa moja wa kigeni (FDI) na mapinduzi ya kiteknolojia. 
Kiambatanisho namba 06 na 07 vina taarifa za ziada.

28. Mheshimiwa Spika, Afisi imeendelea kufuatilia kwa umakini 
utekelezaji wa maagizo na ahadi za Mheshimiwa Rais 
wa Zanzibar  na Mwenyekiti wa Baraza la Mapinduzi 
kwa kuhakikisha kuwa miradi ya maendeleo na huduma 
za kijamii zinakamilika    kwa wakati na kwa viwango 
vinavyotakiwa. Katika kipindi cha Julai 2024 hadi Machi 2025, 
ufuatiliaji umejikita katika sekta muhimu kama afya, elimu, 
miundombinu, uchumi na uwekezaji. 

29. Mheshimiwa Spika, Kupitia juhudi hizi, maboresho makubwa 
yamefanyika katika utoaji wa huduma za afya, ujenzi wa 
miundombinu ya skuli, barabara, bandari na viwanja vya 
ndege, pamoja na kuimarisha mazingira ya biashara na 
uwekezaji kwa lengo la kukuza uchumi na kuongeza ajira 
kwa wananchi.

30. Mheshimiwa Spika, Kwa kutumia mifumo ya kisasa ya 
ufuatiliaji na tathmini, Afisi ya Rais imehakikisha kuwa ahadi 
zote za Mheshimiwa Rais zinatekelezwa kwa ufanisi na kwa 
kuzingatia maslahi ya taifa. Hatua hii imesaidia kubaini 
changamoto zinazojitokeza na kuzitafutia suluhisho kwa 
haraka, hivyo kuongeza uwajibikaji katika taasisi za umma. 
Serikali inaendelea kuhakikisha kuwa utekelezaji wa miradi 
na sera unazingatia mahitaji halisi ya wananchi ili kufanikisha 
maendeleo endelevu na ustawi wa Zanzibar.

31. Mheshimiwa Spika, Afisi ya Rais imeendelea kuratibu 

na kusimamia  matukio   mbalimbali     ya  kijamii 
yanayomuunganisha Mheshimiwa Rais na wananchi kwa 
karibu. Miongoni mwa matukio haya ni ushiriki wake katika 

Ibada pamoja na waumini, kushiriki futari pamoja na 
wananchi katika kipindi cha Mwezi Mtukufu wa Ramadhani. 
Juhudi hizi zimeimarisha mahusiano kati ya Mheshimiwa Rais 
na wananchi na kuleta mshikamano kwa jamii. 

32. Mheshimiwa Spika, Afisi imehakikisha viongozi wakuu 
wastaafu wanapata huduma na stahiki zao kwa mujibu 
wa sheria. Stahiki hizo zinajumuisha malipo ya mafao na 
huduma, zikiwemo huduma za afya, ulinzi, usafiri, na makazi 
ili kuendelea kuwatunza viongozi wa Serikali na wa kisiasa 
wastaafu na kutunza heshima zao. 

b) Programu Ndogo ya Kuimarisha Mawasiliano baina ya Serikali 
na Wananchi.

33. Mheshimiwa Spika, Kupitia programu hii, Afisi imefanikiwa 
kusambaza taarifa za Mheshimiwa Rais kwa haraka na kwa 
ufanisi kupitia mitandao ya kijamii. Jumla ya taarifa 600 
zimechapishwa kwenye mitandao na tovuti ya Ikulu, hatua 
iliyoongeza uwazi na kuimarisha mawasiliano kati ya Serikali 
na wananchi. Idadi ya watembeleaji kwenye Instagram, 
WhatsApp, na Facebook imeongezeka kutoka watu 379,000 
Machi, 2024 hadi watu 390,000 Machi, 2025, ikionesha kuvutia 
kwa wananchi katika kufuatilia utekelezaji wa ahadi za 
Mheshimiwa Rais.

34. Mheshimiwa Spika, Afisi imetayarisha makala maalum 
inayoangazia mafanikio ya miaka minne ya uongozi wa 
Mheshimiwa Rais Dk. Hussein Ali Mwinyi, ikionesha juhudi za 
Serikali katika kutekeleza ahadi zake kwa wananchi. Makala 
hii ni nyenzo muhimu ya kuwafahamisha wananchi kuhusu 
maendeleo yaliyofikiwa, ikilenga sekta za kipaumbele 
zinazogusa maisha ya watu moja kwa moja.

35. Mheshimiwa Spika, Afisi imefanikiwa kutoa makala 30 fupi 
zinazoangazia utekelezaji wa Ilani ya CCM kwa upande wa 
Zanzibar, zikionesha hatua zinazochukuliwa na Serikali katika 
maendeleo. Jumla ya vyombo vya habari 40 ikiwa pamoja 
na mitandao ya kijamii na televisheni vikiwemo ZBC, Azam TV, 

TBC na Channel Ten, zinatoa taarifa kwa wananchi kuhusu 
juhudi za kuimarisha huduma na miundombinu. 

36. Mheshimiwa Spika, Mfumo wa Sema na Rais Mwinyi ni 
sehemu muhimu ya kuimarisha uwazi, uwajibikaji, na 
usikivu wa Serikali kwa wananchi wake. Ni njia ya kipekee 
inayowezesha wananchi kuwasilisha malalamiko yao moja 
kwa moja kwa Mhe Rais, na inadhihirisha dhamira ya Serikali 
kutatua changamoto za kijamii na kuboresha huduma kwa 
wananchi. Mfumo huu ni mfano mzuri wa utawala bora na 
ushirikiano kati ya Serikali na wananchi.

37. Mheshimiwa Spika, Kupitia  Mfumo wa Sema na Rais Mwinyi 
(SNR), Afisi imepokea jumla ya malalamiko 3,796 kutoka kwa 
wananchi. Hadi sasa, malalamiko 2,500, sawa na  asilimia 
65.9 ya malalamiko yote, yameweza kupatiwa ufumbuzi. 
Malalamiko 1,296 yanaendelea kushughulikiwa ili kupatiwa 
ufumbuzi. Kiambatanisho namba 08 kina taarifa za ziada.

38. Mheshimiwa Spika, Afisi imefanikiwa kuandaa vipindi thelathini 
na sita (36) vilivyotoa ushuhuda wa namna ya wananchi 
wanavyotatuliwa changamoto zao walizoziwasilisha kupitia 
mfumo wa Sema na Rais. Aidha vipindi hivyo vimetoa elimu 
ya matumizi sahihi ya Mfumo wa Sema na Rais Mwinyi, 
ili wananchi waweze kutumia mfumo huo kwa ufanisi na 
kuwasilisha changamoto zao kwa njia bora. Vipindi hivyo 
vinarushwa kila siku ya Ijumaa saa moja usiku na kurudiwa  
Jumapili saa tatu usiku kupitia Shirika la Utangazaji la Zanzibar 
(ZBC TV).

39. Mheshimiwa Spika, Afisi kupitia Kitengo cha Sema na Rais 
Mwinyi (SNR) imefanya ziara za kutoa mafunzo katika wilaya 
sita – tatu kutoka Unguja (Kati, Kaskazini “A” na Kusini) na tatu 
kutoka Pemba (Wete, Chake Chake na Micheweni). Katika 
ziara hizo, jumla ya wananchi 676 walishiriki, wakiwemo 
wanawake 413 na wanaume 263, ambapo walipatiwa 
mafunzo kuhusu matumizi sahihi ya Mfumo wa SNR. Aidha, 
Afisi ilizifikia Shehia 109, shehia 52 za Pemba na 57 za Unguja. 

40. Mheshimiwa Spika, Afisi imefanikiwa kuimarisha uwezo kwa 
maafisa SNR wa taasisi 20 za Serikali zilizounganishwa na 
mfumo wa Sema na Rais Mwinyi (SNR). Hii imechangia kuleta 
mabadiliko chanya katika namna taasisi zinavyowasiliana na 
kujibu maoni, malalamiko na mapendekezo ya wananchi.

ii. Programu Kuu ya Kuratibu Ushirikiano wa Kikanda, Kimataifa 
na Wazanzibari Wanaoishi Nje ya Nchi.

41. Mheshimiwa Spika, Kwa mwaka wa fedha 2024/2025 
Programu hii iliidhinishiwa jumla ya TZS. 836.28 Milioni. Kati ya 
fedha hizo TZS. 543.75 Milioni kwa ajili ya Matumizi Mengineyo 
na TZS. 292.53 Milioni kwa ajili ya Mshahara. Hadi kufikia Machi, 
2025 Programu hii iliingiziwa jumla ya TZS. 282.97 Milioni. Kati 
ya fedha hizo TZS. 97.50 Milioni sawa na asilimia 33.35 kwa 
ajili ya Matumizi Mengineyo na TZS. 185.47 Milioni sawa na 
asilimia 84.54 kwa ajili ya Mshahara. 

42. Mheshimiwa Spika, Programu hii ina Programu Ndogo mbili, 
ambazo ni Programu Ndogo ya Uratibu wa Ushiriki wa Serikali 
ya Mapinduzi ya Zanzibar katika Mikutano ya Kikanda na 
Kimataifa na Programu Ndogo ya Uratibu wa Shughuli za 
Wazanzibari wanaoishi Nje ya Nchi.

a) Programu Ndogo ya Uratibu wa Ushiriki wa Serikali ya 
Mapinduzi ya Zanzibar katika Mikutano ya Kikanda na 
Kimataifa

43. Mheshimiwa Spika, Kwa lengo la kuimarisha nafasi ya Zanzibar 
katika majukwaa ya kikanda na kimataifa, sambamba na 
kuendeleza mahusiano ya kidiplomasia na ushirikiano wa 
maendeleo, Afisi imefanikiwa kuratibu mialiko 184 ya mikutano, 
vikao, warsha na semina mbalimbali zilizoratibiwa na Jumuiya 
za Kikanda na Taasisi za Ushirikiano wa Kimataifa, kwa ajili ya 
Wizara na Taasisi za Serikali ya Mapinduzi ya Zanzibar. Ushiriki 
wa Zanzibar katika majukwaa haya umeendelea kuimarisha 
ushawishi wake katika masuala ya kisera, kuibua fursa za 
ushirikiano wa kiuchumi na kijamii pamoja na kuchangia 
katika kujenga uwezo wa taasisi za umma kupitia mafunzo, 

kubadilishana uzoefu na kupanua wigo wa maarifa ya 
kimataifa.

44. Mheshimiwa Spika, Afisi imeshiriki jumla ya vikao na mikutano 
12 ya Kikanda ndani na nje ya nchi ikiwemo mikutano minne 
(04) na vikao vinne (04) ya Jumuiya ya Afrika Mashariki (EAC), 
vikao vitatu (03) vya Eneo huru la Biashara Barani Afrika 
(AfCFTA) na mkutano mmoja (1) wa Jumiya ya Maendeleo 
Kusini mwa Afrika (SADC). 

45. Mheshimiwa Spika, Kwa upande wa ushirikiano wa Kimataifa, 
Afisi imeshiriki mkutano mmoja (01) wa Tume ya Kudumu ya 
Pamoja ya Mashirikiano (JPC), vikao vitatu (03) vya Tume ya 
Pamoja ya Mawaziri (Joint Commission Ministers- JMC) na 
vikao viwili (02) vya mashirikiano baina Jamhuri ya Muungano 
wa Tanzania na nchi za Brazil na Israel.  Aidha, uratibu na 
ushiriki katika Mikutano ya Kikanda na Kimataifa kunaiwezesha 
Zanzibar kuendelea kunufaika na fursa zinazotokana na 
Jumuiya za Mtangamano wa Kikanda na UShirikiano wa 
Kimataifa. Kiambatisho namba 09 kina taarifa za ziada.

46. Mheshimiwa Spika, Afisi imeendelea kutekeleza jukumu 
lake la msingi la kuratibu na kusimamia masuala ya itifaki 
ya Mheshimiwa Dk. Hussein Ali Mwinyi, Rais wa Zanzibar 
na Mwenyekiti wa Baraza la Mapinduzi, katika matukio 80 
yaliyohusisha mikutano ya ngazi ya juu, ziara rasmi na vikao 
mbalimbali vya kiserikali. Utekelezaji huu umejumuisha pia 
utoaji wa huduma kwa Viongozi Wakuu wastaafu. Uratibu 
wa itifaki katika matukio haya si tu kwamba unahakikisha 
mwenendo wenye heshima, nidhamu na ufanisi wa shughuli 
za kitaifa, bali pia unaimarisha taswira ya Zanzibar kama nchi 
inayozingatia taratibu, mila na miiko ya kidiplomasia katika 
uendeshaji wa shughuli zake za ndani na za kimataifa.

b) Program Ndogo ya Kuratibu Shughuli za Wazanzibari 
Wanaoishi Nje ya Nchi.

47. Mheshimiwa Spika, nichukue fursa hii kuliarifu Baraza lako 
kuwa, tarehe 01 Julai, 2024 Afisi ilianza rasmi kuwasajili 
Diaspora wa Zanzibar kutoka mataifa mbali mbali Duniani 

kwenye mfumo wa Usajili (https://portal.zanzibardiaspora.
go.tz), ambapo hadi kufikia mwezi Machi 2025 jumla ya 
Diaspora 800 wamesajiliwa na jumla ya Diaspora 356 
wamepatiwa vitambulisho (Diaspora ID Card). Vitambulisho 
hivyo vinawawezesha Diaspora kupata fursa zinazotolewa 
na Serikali ya Mapinduzi ya Zanzibar.

48. Mheshimiwa Spika, Afisi pia imeendelea kuwawekea Diaspora 
mazingira rafiki na wezeshi ambapo hadi kufikia mwezi Machi 
2025, Afisi imeratibu maombi ya vibali vya Kazi kwa Diaspora 
sita (06), vibali vya ukaazi kwa Diaspora nane (08). Utaratibu 
huu unawawezesha diaspora kukaa nchini na kuendelea na 
shughuli zao za kiuchumi.

49. Mheshimiwa Spika, Katika kuendeleza ushirikiano na 
kushirikisha Watanzania waishio nje ya nchi katika maendeleo 
ya Zanzibar, Afisi imeendelea kuwahamasisha Diaspora 
kushiriki kikamilifu katika nyanja za kijamii na kiuchumi. 
Mnamo mwezi Machi 2025, Afisi iliratibu na kushiriki katika 
zoezi la utoaji wa misaada ya kijamii yenye thamani ya zaidi 
ya TZS 52.55 Milioni kisiwani Pemba. Misaada hiyo ilitolewa 
na Jumuiya ya Watanzania wanaoishi nchini Oman (TADIO), 
kwa kushirikiana na Al Wadood Charitable Group pamoja na 
Taasisi ya Diaspora Charity Organization ya nchini Oman.

50. Mheshimiwa Spika, Miongoni mwa shughuli zilizotekelezwa ni 
pamoja na kugawa futari kwa jumla ya familia 790 katika vijiji 
vya Mchanga wa Kwale, Kitongoji-Vunjamembe na Chonyi-
Kiungoni; ujenzi wa makazi kwa mayatima na watu wasiojiweza 
katika Kijiji cha Mikinduni; utoaji wa misaada ya fedha kwa 
familia zenye uhitaji, pamoja na kuwajali wagonjwa na wazee 
kwa kuwafikia na kuwapatia huduma mbalimbali. Mafanikio 
haya yanadhihirisha mchango mkubwa wa Diaspora katika 
kuunga mkono juhudi za Serikali ya Mapinduzi ya Zanzibar 
katika kuwaletea wananchi maendeleo endelevu.

51. Mheshimiwa Spika, Afisi kwa kushirikiana na Afisi ya Mufti 
wa Zanzibar imeratibu uingizwaji wa kontena la sadaka 

lililotolewa na Jumuiya ya Diaspora Ifraj Zanzibar Foundation 
iliyopo Umoja wa Falme za Kiarabu (UAE). Kontena hilo la 
sadaka ya mafuta ya kupikia na tende, lenye thamani ya 
dola za kimarekani 81,854 zilizotolewa kwa Unguja na Pemba.

52. Mheshimiwa Spika, Mwezi Machi 2025, Afisi pia ilifanikiwa 
kukusanya jumla ya TZS. 8,400,000 Milioni kutoka Diaspora 
wa Zanzibar Duniani kwa ajili ya utoaji wa Sadaka katika 
mwezi Mtukufu wa Ramadhan. Msaada huu uliwanufaisha 
zaidi makundi maalum ya kijamii ikiwemo watoto yatima 103 
kwa Unguja na 60 kwa Pemba pamoja na kituo cha Nazar 
Foundation kinacholea Watoto wenye mahitaji maalum.

53. Mheshimiwa Spika, Afisi imeratibu programu ya TOKTEN 

(Tranfer of Knowlegde Through Expatriate Nationals) kwa 
Wizara na Taasisi nane (08) za Serikali ya Mapinduzi ya Zanzibar. 
Jumla ya wataalam wanne (04) kutoka jamii ya Diaspora wa 
Uingereza na Oman walibadilishana ujuzi na uzoefu kwenye 
Wizara na Taasisi za Serikali katika masuala ya mazoezi ya 
viungo kwa wafanyakazi, udhalilishaji wa wanawake na 
watoto, fedha na uhasibu pamoja na masuala ya michezo.

54. Mheshimiwa Spika, Afisi pia ilishiriki jumla ya mikutano 17 
ya masuala ya Diaspora iliyofanyika ndani na nje ya nchi. 
Mikutano hiyo ililenga katika ushirikishwaji wa Diaspora katika 
maendeleo ya nchi yao ya asili na kutanua wigo wa fursa kwa 
Diaspora katika maeneo ya Biashara na Uwekezaji kwa Taasisi 
za Serikali na binafsi ili kufikisha huduma kwa Watanzania na 
raia wa nchi nyengine wenye asili ya Tanzania.  Kiambatisho 
namba 10 kina taarifa za ziada.

iii.	 Programu	Kuu	ya	Utawala	na	Uendeshaji	wa	Afisi	ya	Rais	–	
Ikulu.

55. Mheshimiwa Spika, Kwa mwaka wa fedha 2024/2025 
Programu hii imeidhinishiwa TZS. 9,465.56 Milioni. Kati ya fedha 
hizo TZS. 1,974.52 Milioni kwa ajili ya Matumizi Mengineyo, TZS. 
2,991.04 Milioni kwa ajili mshahara na TZS. 4,500.00 Milioni 
kwa ajili ya Miradi ya Maendeleo. Hadi kufikia Machi, 2025 

programu hii imeingiziwa  TZS. 2,198.57 Milioni. Kati ya fedha 
hizo TZS. 723.29 Milioni sawa na asilimia 49.30 kwa ajili ya 
Matumizi Mengineyo, TZS. 1,475.28 Milioni sawa na asilimia 
48.08 kwa ajili ya mshahara. Kwa upande wa miradi ya 
Maendeleo hadi kufikia Machi 2025, Afisi haikuingiziwa fedha 
za Miradi ya Maendeleo. 

56. Mheshimiwa Spika, Programu hii ina Programu Ndogo nne 
(4), Programu Ndogo ya Uratibu na Usimamizi wa Shughuli  za 
Afisi ya Rais-Ikulu, Programu Ndogo ya Uratibu wa shughuli 
za Mipango, Sera  na Utafiti za Afisi ya Rais-Ikulu, Programu 
Ndogo ya Usimamizi wa Usalama wa Watumishi wa Serikali 
na  Programu Ndogo ya Uratibu na Usimamizi wa shughuli za 
Afisi ya Rais-Ikulu Pemba.

a) Programu Ndogo ya Uratibu na Usimamizi wa Shughuli   za 
Afisi	ya	Rais-Ikulu.

57. Mheshimiwa Spika, Kwa kipindi cha miezi tisa (9), Afisi 
imefanikiwa kufanya vikao vinne (4), vikao viwili (2) vya 
Kamati ya Uongozi na vikao viwili (2) vya Kamati Tendaji. 
Vikao hivyo vilijadili muundo wa Mamlaka Serikali Mtandao 
na muundo wa Afisi ya Rais – Ikulu na ZPDB. Mambo mengine 
yaliyojadiliwa ni waraka wa mapendekezo ya Serikali ya 
Mapinduzi ya Zanzibar kwa Serikali ya Jamhuri ya Muungano 
wa Tanzania kuhusu mkataba wa kubadilishana wahalifu 
baina ya Jamhuri ya Muungano wa Tanzania na Shirikisho la 
Urusi na kuwasilishwa katika Serikali ya Jamhuri ya Muungano 
wa Tanzania kwa hatua zinazofaa. 

58. Mheshimiwa Spika, Afisi pia imefanikiwa kujadili Sera ya 
Usimamizi wa Nyaraka na Kumbukumbu Zanzibar, Sheria ya 
Uanzishwaji wa Taasisi ya Nyaraka na Kumbukumbu Zanzibar, 
Sheria namba 3 ya mwaka 2008 pamoja na  kujadili waraka 
wa mapendekezo ya kufuta sheria ya mafao ya viongozi 
wastaafu wa kisiasa nam. 2 ya 2012 na kutunga sheria mpya 
ya mafao ya viongozi wastaafu wa kisiasa ya 2025.



15
HOTUBA YA BAJETI WAZIRI WA NCHI AFISI YA RAIS -IKULU  2025/2026

59. Mheshimiwa Spika, Afisi imewalipia na kutoa ruhusa  kwa 
Watumishi  ishirini na nne (24) kwa mafunzo ya muda mrefu 
na mfupi. Kati ya hao watumishi ishirini na mbili (22) mafunzo 
ya  muda mrefu na wawili (02) mafunzo ya muda mfupi.   
Kiambatisho nambari 11 kina taarifa za ziada.

60. Mheshimiwa Spika, Afisi imewapa semina watumishi 279 kwa 
lengo la kuwapatia ujuzi na maarifa. Semina hizo zinahusisha 
masuala ya mafunzo ya awali, mafuzo ya Afya ya viungo vya 
mwili na ulaji wa chakula bora, mafunzo ya kujikinga na ajali za 
moto, mafunzo ya matumizi bora ya huduma za Benki kutoka 
Benki ya Watu wa Zanzibar (PBZ). Aidha, Mafunzo mengine 
yaliyotolewa ni utunzaji wa kumbukumbu na Nyaraka na 
mafunzo ya ukaguzi wa ndani. 

61. Mheshimiwa Spika, Afisi  imewapatia watumishi sabiini na 
tano (75) stahiki zao sawa na asilimia mia moja ya stahiki 
zote zilizoombwa. Kati ya hao watumishi hamsini na tatu (53) 
wamelipwa posho la likizo, watumishi saba (7) wamepatiwa 
ubani wa ufiwa, watumishi wawili (2) wamesaidiwa gharama 
za matibabu na watumishi kumi na tatu (13) wamelipwa 
viinua mgongo. 

62. Mheshimiwa Spika, Afisi imefanikiwa kutoa ripoti ya ukaguzi wa 
ndani ya mwaka wa fedha 2023/2024 na kuandaa mpango 
kazi (Audit Plan) na “Audit Charter” kwa mwaka wa fedha 
2024/2025 pamoja na kuratibu na kuendesha vikao vitatu (3) 
vya kamati ya ukaguzi kwa mwaka wa fedha 2024/2025.

63. Mheshimiwa Spika, Afisi kupitia Kitengo cha Sheria imefanikiwa 
kusimamia na kuwasilisha Mswada wa Sheria ya Kufuta 
Sheria ya Mafao ya Viongozi wa Kisiasa Wastaafu Nam. 2 ya 
mwaka 2012, kupitia Tangazo la Kisheria Nam. 7311 la tarehe 
10 Febuari, 2025. na kutunga Sheria ya Mafao ya Kustaafu 
Utumishi wa Kisiasa, Nam. 3 ya mwaka 2025.

64. Mheshimiwa Spika, Afisi imeratibu na kuendesha vikao kumi 
na moja (11) vya Bodi ya Zabuni, ambapo kikao cha kwanza 
ni kupitia mpango wa ununuzi wa mwaka wa fedha 2024/2025

  wa Afisi ya Rais Ikulu. Kikao cha pili ni kupitia mpango wa 
ununuzi wa mwaka wa fedha 2024/2025 wa Baraza la 
Mapinduzi (BLM). Kikao cha tatu cha bodi ya zabuni ni kupitia 
mpango wa ununuzi wa mwaka wa fedha 2024/2025 wa 
ZPDB na vikao vinne vilivyokuwa na ajenda tofauti ikiwemo 
kupitia mpango wa ununuzi wa mwaka wa fedha 2024/2025 
wa Taasisi ya Nyaraka na Kumbukumbu. Pia Afisi imefanikiwa 
kufanya vikao viwili (2) vya Bodi ya Zabuni kwa ajili ya ununuzi 
wa mfumo wa sauti wa Baraza la Mapinduzi (BLM) na vikao 
viwili (2) kwa ajili ya ZPDB. 

b) Programu Ndogo ya Uratibu wa Shughuli za Mipango, Sera   
na	Utafiti	za	Afisi	ya	Rais	-	Ikulu.

65. Mheshimiwa Spika, Afisi ya Rais Ikulu, kupitia programu hii 
imefanikiwa kufanya utafiti kuhusu utekelezaji wa maagizo 
na ahadi za Mheshimiwa Rais wa Zanzibar na Mwenyekiti 
wa Baraza la Mapinduzi kwa jamii kwa kipindi cha miaka 
minne 2020/2024. Huu ni mchakato muhimu wa kutathmini 
utendaji wa Serikali, kuhakikisha kuwa ahadi zinazotolewa 
zinatekelezwa kwa wakati na kwa ufanisi kwa manufaa ya 
wananchi. 

66. Mheshimiwa Spika, Utafiti huu ulilenga kuchunguza kiwango 
cha utekelezaji wa maagizo na ahadi zilizotolewa na Rais kwa 
jamii, ikiwa ni pamoja na miradi ya maendeleo, uimarishaji 
wa huduma za kijamii na hatua za kiutawala zinazolenga 
ustawi wa wananchi. Kupitia utafiti huu, Serikali imepata fursa 
ya kubaini mafanikio, changamoto, na maeneo yanayohitaji 
kuimarishwa zaidi. hivyo, ni muhimu kwa Serikali kuendelea 
kuboresha mifumo ya usimamizi wa utekelezaji wa maagizo 
ili kuepusha ucheleweshaji na vikwazo vinavyoweza kuathiri 
matokeo yanayotarajiwa. 

67. Mheshimiwa Spika, Utafiti huu umebaini umuhimu wa kufanya 
tafiti zaidi ili kutambua na kushughulikia changamoto zilizopo 
katika jamii kwa lengo la kuisaidia Serikali katika utekelezaji 
wa malengo yake kwa manufaa ya wananchi.

68. Mheshimiwa Spika, Afisi ya Rais Ikulu pia imefanikiwa 
kufuatilia na kutathmini utekelezaji wa shughuli za Taasisi ya 
Nyaraka na Kumbukumbu Zanzibar. Ufuatiliaji huu umelenga 
kujenga msingi imara wa utekelezaji wa Sera ya Nyaraka na 
Kumbukumbu Zanzibar kwa kutumia taarifa zinazokusanywa 
ili kuunda mkakati bora wa kutengeneza na kutekeleza sera 
hiyo.

69. Mheshimiwa Spika, Tathmini iliyofanywa imebainisha 
changamoto zilizopo, ikiwemo upungufu wa miundombinu ya 
kisasa na usimamizi wa kidigitali wa nyaraka, hali inayoweza 
kuathiri ufanisi wa taasisi katika kuhifadhi kumbukumbu 
muhimu. Hata hivyo, taasisi imeendelea kuhifadhi nyaraka 
zinazohusu historia ya Zanzibar, Afrika Mashariki, na dunia kwa 
ujumla. Hili linaifanya kuwa rasilimali muhimu kwa watafiti, 
watunga sera, na jamii kwa ujumla katika kulinda urithi wa 
kihistoria na kuwezesha upatikanaji wa taarifa sahihi kwa 
vizazi vya sasa na vijavyo. Hivyo, juhudi zaidi zinahitajika katika 
kuimarisha miundombinu na teknolojia za kisasa ili kuhakikisha 
nyaraka hizi zinahifadhiwa kwa viwango vya kimataifa.

UTEKELEZAJI WA SHUGHULI ZA MIRADI YA MAENDELEO
70. Mheshimiwa Spika, Kwa mwaka wa fedha 2024/2025 afisi 

ilipangiwa TZS 4,500.00 Milioni kwa lengo la kutekeleza miradi 
mitatu (3) ambayo ni Mradi wa Uimarishaji wa Nyumba za 
Viongozi na Serikali, Mradi wa Uimarishaji wa Mfumo wa 
Ulinzi na Usalama katika Majengo ya Ikulu na Makaazi ya 
Mheshimiwa Rais wa Zanzibar na Mwenyekiti wa Baraza la 
Mapinduzi pamoja na Mradi wa Kuimarisha Mawasiliano ya 
Mfumo wa Sema na Rais Mwinyi (SNR). 

71. Mheshimiwa Spika, Hadi kufikia Machi, 2025 Afisi haijaingiziwa 
fedha katika miradi hiyo ya Maendeleo. 

72. Mheshimiwa Spika, Naomba kukuarifu kuwa, kufikia mwezi 
Machi, 2025 Afisi imesaini mkataba na Kampuni ya Gibotel 
kwa ajili ya kazi ya kuzuia mmong’onyoko wa ardhi katika 

eneo linalozunguka makazi ya Mheshimiwa Rais Migombani. 
Kazi hii inahusisha uchambuzi wa kijiolojia na jiografia wa 
eneo husika ili kutathmini muundo wa udongo, mwelekeo wa 
mtiririko wa maji na viashiria vya mmong’onyoko. 

73. Mheshimiwa Spika, Hatua za utekelezaji zinazoendelea 
hivi sasa zinajumuisha ujenzi wa vizuizi kwa ukuta wa mawe 
(Gabion) ili kuimarisha kingo za ardhi, uwekaji wa mifumo 
ya kisasa ya kuhifadhi maji ya mvua kama vile mitaro na 
mabwawa madogo ya kupunguza kasi ya mtiririko wa maji 
pamoja na utumiaji wa nyenzo za uimarishaji wa udongo 
kama “geotextiles” na kupanda majani (vegetative cover) 
kwa ajili ya kuongeza uimara wa udongo. 

74. Mheshimiwa Spika, Mbinu hizi zinahakikisha usimamizi 
endelevu wa mazingira kwa kudhibiti mmong’onyoko, 
kupunguza athari za mtiririko wa maji kwenye miundombinu 
na kuimarisha usalama wa eneo hilo kwa muda mrefu.

c) Programu Ndogo ya Usimamizi wa Usalama serikalini
 
75. Mheshimiwa Spika, Ni vyema Baraza lako lifahamu kuwa, 

Afisi ya Usalama wa Serikali (GSO)  Zanzibar ni Afisi nyeti 
inayohusika na usimamizi  wa masuala ya Usalama  kwa 
kuhakikisha Serikali inafanya kazi zake kwa ufanisi na tija. 
Majukumu makubwa ya msingi ni matatu (3)  yakiwemo 
Upekuzi wa Kiusalama kwa watumishi wa Umma na waajiriwa 
wapya wa Serikali, Mafunzo ya Kiusalama kwa watumishi wa 
Umma na Ukaguzi wa Majengo na Miundombinu ya Serikali.

76. Mheshimiwa Spika, Afisi ya Usalama wa Serikali imefanikiwa 
kutekeleza majukumu yake kwa ufanisi mkubwa  katika 
kipindi cha Julai - Machi  2024/2025. Lengo lilikuwa kufanya 
upekuzi wa kiusalama kwa watumishi wa umma 2,045 kwa 
Mwaka,  ambapo shabaha  kwa miezi tisa ilikuwa 1,600, hadi  
Mwezi Machi, 2025 utekelezaji halisi ulikuwa watumishi 3,242 
sawa na asilimia 203 ya lengo  la Miezi tisa. Hii inaonesha 
kuwa Afisi imefanikiwa kwa ufanisi mkubwa katika Upekuzi 

wa Kiusalama kwa watumishi wa umma ikizidi matayarajio 
ya  utekelezaji.

77. Mheshimiwa Spika,  Kwa upande wa Ukaguzi wa Kiusalama 
wa Majengo, vifaa, na miundombinu ya Serikali shabaha ya 
Mwaka  ilikuwa  majengo 20,   ambapo  shabaha ya miezi tisa 
ilikuwa ni majengo 15. Afisi imefanikiwa kukagua Majengo 15 
sawa na asilimia 100 ya shabaha. 

78. Mheshimiwa Spika, Mafunzo na Semina za Usalama wa Serikali 
ni  njia moja wapo  ya kujenga na kuimarisha  utamaduni wa 
kujali  Usalama katika utumishi wa Umma pamoja na kuleta 
uaminifu kwa Taifa. Kwa upande wa Mafunzo na Semina 
za Kiusalama, lengo lilikuwa kutoa  Semina  15 kwa Mwaka, 
shabaha  kwa miezi tisa  ilikuwa Semina 11. Afisi imefanikiwa 
kuratibu na kuendesha Semina 12 sawa na asilimia 109 kwa 
miezi tisa. Ufanisi huu wa kutoa Semina nyingi  kwa watumishi 
wa umma umejenga ujuzi, uelewa  wa kukabiliana na 
changamoto za vitisho vya kiusalama  katika utekelezaji wa 
shughuli Serikalini.

79. Mheshimiwa Spika, Haya ni  mafanikio  makubwa yaliyofikiwa  
na Afisi ya GSO katika kipindi cha Julai - Machi 2024/2025, 
ikionesha mafanikio ya kiutendaji katika utekelezaji wa 
majukumu muhimu ya usalama wa Serikali. Ufanisi huu 
unadhihirisha juhudi kubwa za kuboresha na kuhakikisha 
usalama wa taifa na rasilimali zake.

d)	 Programu	Ndogo	ya	Uratibu	na	Usimamizi	wa	Shughuli	za	Afisi	
ya Rais Ikulu – Pemba

80. Mheshimiwa Spika, Kupitia programu hii, Afisi imeendelea 
kutekeleza majukumu yake ya kiutendaji na kiutawala kwa 
ufanisi, ikiwa ni pamoja na kuimarisha mazingira ya kazi na 
makazi ya viongozi. Utekelezaji huo umejumuisha shughuli za 
matengenezo ya vitendea kazi na uimarishaji wa huduma 
muhimu pamoja na mazingira, hali iliyochangia kwa kiasi 
kikubwa kuimarisha utendaji wa shughuli za kila siku na 

kuweka mazingira bora ya utoaji wa huduma katika maeneo 
ya Makaazi ya Mheshimiwa Rais.

81. Mheshimiwa Spika, Jumla ya ahadi na maagizo 30 ya 
Mheshimiwa Rais wa Zanzibar na Mwenyekiti wa Baraza la 
Mapinduzi yamefuatiliwa. Miongoni mwa ahadi na maagizo 
yaliyofuatiliwa ni pamoja na ujenzi wa viwanda vya kuongeza 
thamani ya mazao ya baharini na kilimo pamoja na miradi 
ya kijamii ikiwemo ujenzi wa skuli za ghorofa na Jengo la 
huduma linalotumiwa kwa ajili ya wagonjwa mahututi (ICU) 
lenye vyumba vitatu katika hospitali ya Abdallah Mzee 
Mkoani Pemba.

82. Mheshimiwa Spika, Ufuatiliaji huu umewezesha tathmini ya 
hatua za maendeleo ya miradi husika, kubaini changamoto 
zinazojitokeza katika utekelezaji wake, na kutoa taarifa kwa 
mamlaka zinazohusika kwa hatua stahiki. Baadhi ya miradi 
tayari imeanza kutoa huduma kwa wananchi, huku mingine 
ikiendelea na hatua za ujenzi.

83. Mheshimiwa Spika, Afisi imewajengea uwezo watumishi wake 
kwa kuwapatia mafunzo ya muda mrefu na mfupi, kulingana 
na mahitaji ya kiutendaji. Watumishi sita (6) wamenufaika na 
mafunzo ya muda mrefu katika ngazi mbalimbali za elimu, 
huku watumishi 7 wakipatiwa mafunzo ya muda mfupi. 
Aidha, mafunzo ya ndani yameendeshwa kwa watumishi 42, 
yakijikita katika masuala ya udhalilishaji wa kijinsia, matumizi 
salama ya mitandao ya kijamii, usalama na afya mahali pa 
kazi pamoja na uelewa wa mafao yanayotolewa na Mfuko 
wa Hifadhi ya Jamii Zanzibar (ZSSF). Kiambatanisho nambari 
12 kina taarifa za ziada.

84. Mheshimiwa Spika, Kupitia Divisheni ya Diaspora na Ushirikiano 
wa Kimataifa, Afisi pia imewapatia masheha 26 wa Wilaya 
ya Micheweni elimu, kuhusu dhana ya Diaspora, ili kuimarisha 
uelewa na ushirikiano kati ya jamii na Watanzania wanaoishi 
nje ya nchi.

85. Mheshimiwa Spika, Afisi   imerusha hewani  vipindi  vinane  (8) 
vya redio na TV, pamoja na kuonesha sinema katika Shehia 
12  za Wilaya ya Mkoani na Wete kwa lengo la kuelezea 
maendeleo yaliyofikiwa na Serikali ya Awamu ya Nane. 
Aidha, Afisi ilipokea maoni  na mapendekezo kutoka kwa 
wananchi. Shehia zilizohusika ni Ukutini, Kendwa, Kangani, 
Uweleni, Chumbageni, Kisiwa Panza, Kojani, Mtemani, 
Kipangani,  Raha, Junguni  na Utaani.  Katika zoezi hilo 
wananchi  walishajihika  na kupongeza maendeleo ya Serikali 
ya Awamu ya Nane na waliahidi kushirikiana  na Serikali yao. 

MAFANIKIO YA UTEKELEZAJI WA OFISI YA BARAZA LA MAPINDUZI
(FUNGU A02) KWA MWAKA WA FEDHA 2024/2025.
86. Mheshimiwa Spika, Kwa mwaka wa fedha 2024/2025, Afisi 

ya Baraza la Mapinduzi imepangiwa TZS. 3,107.60 Milioni. 
Kati ya fedha hizo TZS. 1,187.90 Milioni kwa ajili ya Matumizi 
Mengineyo na TZS. 1,919.70 Milioni kwa ajili ya mshahara. 
Hadi kufikia Machi, 2025 Fungu A02 limeingiziwa TZS. 2,180.29 
Milioni. Kati ya fedha hizo TZS. 1,047.20 Milioni sawa na asilimia 
108.18 kwa ajili ya Matumizi Mengineyo na TZS. 1,133.09 Milioni 
sawa na asilimia 78.70 kwa ajili ya Mshahara.

87. Mheshimiwa Spika, Afisi ya Baraza la Mapinduzi ina Programu 
Kuu mbili na Programu Ndogo tatu.

i. Programu Kuu ya Uratibu wa Majukumu ya Kikatiba na 
 Kisheria ya Baraza la Mapinduzi (BLM) 
88. Mheshimiwa Spika, Kwa mwaka wa fedha 2024/2025 

Programu ya Uratibu wa Majukumu ya Kikatiba na Kisheria 
ya Baraza la Mapinduzi (BLM) imepangiwa TZS. 550.29 Milioni. 
Hadi kufikia Machi,  2025 Programu hii imeingiziwa TZS. 392.80 
Milioni sawa na asilimia 96.61 kwa ajili ya matumizi mengineyo.

89. Mheshimiwa Spika, Programu hii ina Programu Ndogo mbili, 
Programu Ndogo ya Uratibu wa Shughuli za BLM na Majukumu 
ya KBLM/KMK na Programu Ndogo ya Ufuatiliaji na Tathmini 
ya Utendaji kazi wa Taasisi za Umma.

a) Programu Ndogo ya Uratibu wa Shughuli za BLM na Majukumu 
ya KBLM/KMK

90. Mheshimiwa Spika, Kupitia Programu hii Afisi imeratibu na 
kuendesha vikao kumi na tisa (19) vya Baraza la Mapinduzi, 
vikao vinane (08) vya Kamati maalum ya Katiba na Sheria 
ya Baraza la Mapinduzi na vikao ishirini na moja (21) vya 
Kamati ya Kitaalamu ya Makatibu Wakuu. Katika vikao hivyo, 
pamoja na mambo mengine, nyaraka nane (08) za Sera na 
Nyaraka Thelathini (30) za Sheria zimewasilishwa, kujadiliwa 
na kutolewa maamuzi.

91. Mheshimiwa Spika, Kupitia Programu hii Afisi ya Baraza la 
Mapinduzi kwa kushirikiana na Kamati Maalum ya Haki Jinai 
ya Jamuhuri ya Muungano wa Tanzania iliandaa Warsha ya 
siku nne (4) kwa Viongozi na watendaji wa Wizara na taasisi 
wakiwemo Waheshimiwa Mawaziri, Makatibu Wakuu, Wakuu 
wa Mikoa, Wakuu wa Wilaya, Makatibu Tawala wa Mikoa 
na Wilaya na Maafisa Wadhamini na Wakuu wa Taasisi za 
Haki Jinai kwa lengo la kujenga uelewa wa pamoja juu ya 
mapendekezo ya Tume ya Haki Jinai yanayohusiana na 
masuala ya haki Jinai kwa Zanzibar na namna ya utekelezaji 
wake.

92. Mheshimiwa Spika, Afisi imeratibu na kusimamia uapishwaji 
wa Viongozi mbalimbali wanaoteuliwa na Mheshimiwa Rais 
wanaopaswa kula kiapo kabla ya kushika nyadhifa rasmi 
walizopewa.

93. Mheshimiwa Spika, Afisi imeiwezesha Sekretarieti ya Baraza la 
Mapinduzi kutekeleza majukumu yake pamoja na uchambuzi 
wa Nyaraka na Taarifa kabla ya kuwasilishwa katika vikao 
vya Kamati ya Kitaalamu ya Makatibu Wakuu na Baraza la 
Mapinduzi. Aidha, Sekretarieti ya Baraza la Mapinduzi ilipata 
fursa ya kukaa na watendaji wa Wizara mbalimbali kwa 
lengo la  kuzipitia kwa kina Nyaraka hizo na kutoa maoni. 
Lengo kuu la utaratibu huu ni kuzifanya nyaraka ziwe na 
taarifa zinazojitosheleza na zenye uhakika ili kuiwezesha 

Serikali kufanya uamuzi unaozingatia ushahidi (Evidence-
based decision).

b) Programu Ndogo ya Ufuatiliaji na Tathmini ya Utendaji kazi 
wa Taasisi za Umma.

94. Mheshimiwa Spika, Kupitia Programu hii Ofisi imefuatilia na 
kusimamia maamuzi ya Baraza la Mapinduzi na Kamati zake 
pamoja na masuala maalum yanayohusu Sera, Sheria na 
Maamuzi ya Serikali.

ii.	 Programu	Kuu	ya	Utumishi	na	Uendeshaji	wa	Afisi	ya	Baraza	
la Mapinduzi.

95. Mheshimiwa Spika, Kwa mwaka wa fedha 2024/2025 
Programu hii ilipangiwa TZS. 2,557.31 Milioni. Kati ya fedha 
hizo TZS. 637.61 Milioni kwa ajili ya Matumizi Mengineyo na 
TZS. 1,919.70 Milioni kwa ajili ya Mshahara. Hadi kufikia Machi, 
2025 Programu hii imeingiziwa TZS. 1,787.49 Milioni. Kati ya 
fedha hizo TZS. 654.39 Milioni sawa na asilimia 136.48 kwa 
ajili ya Matumizi Mengineyo na TZS. 1,133.10 Milioni sawa na 
asilimia 78.70 kwa ajili ya Mshahara.

96. Mheshimiwa Spika, Programu hii ina Programu Ndogo 
moja ya Utumishi na Uendeshaji wa Afisi ya Baraza la 
Mapinduzi. Kupitia Programu hii Afisi imefanikiwa kuimarisha 
miundombinu ya Ofisi na mazingira yake. Miongoni mwa 
shughuli zilizotekelezwa ni pamoja na kujenga  Paa katika 
Mlango Mkuu wa kuingilia katika Ukumbi wa Mikutano wa 
Makatibu Wakuu na Ujenzi wa Mtaro wa majitaka. Aidha, 
Ofisi imefanya matengenezo ya kisima cha maji safi hali hii 
imeondoa usumbufu na kupunguza gharama za ununuzi wa 
maji kwa ajili ya matumizi ya Ofisi.

97. Mheshimiwa Spika, Afisi imewajengea uwezo watumishi 13 kwa 
kuwaendeleza kielimu. Watumishi wanne (4) wamepatiwa 
mafunzo ya muda mrefu na watumishi tisa (9) mafunzo ya 
muda mfupi. Kiambatanisho namba 13 kina taarifa za ziada

MAFANIKIO YA UTEKELEZAJI WA PROGRAMU ZA TAASISI YA AFISI 
YA RAIS  YA UFUATILIAJI NA USIMAMIZI WA UTENDAJI SERIKALINI 
ZANZIBAR (FUNGU A09) KWA MWAKA WA FEDHA 2024/2025.

98. Mheshimiwa Spika, Kwa Mwaka wa Fedha 2024/2025, Taasisi 
ya Afisi ya Rais ya Ufuatiliaji na Usimamizi wa Utendaji Serikalini 
Zanzibar - ZPDB iliidhinishiwa TZS. 2,080.00 Milioni. Kati ya fedha 
hizo TZS. 786.50 Milioni kwa ajili ya Matumizi Mengineyo na 
TZS. 1,293.50 Milioni kwa ajili ya Mshahara. Hadi kufikia Machi, 
2025 Taasisi imeingiziwa TZS. 1,341.27 Milioni. Kati ya fedha hizo 
TZS. 384.36 Milioni sawa na asilimia 61.54 kwa ajili ya Matumizi 
Mengineyo na TZS. 956.91 Milioni sawa na asilimia 98.64 kwa 
ajili ya Mshahara. 

99. Mheshimiwa Spika, Taasisi hii ina Programu Kuu mbili (2) na 
Programu Ndogo mbili (2). Programu Kuu ya Usimamizi na 
Uratibu wa Miradi ya Serikali na Programu Kuu ya Mipango 
ya Miradi ya Kipaumbele na Uendeshaji.

i. Programu Kuu ya Usimamizi na Uratibu wa Huduma za Serikali

100. Mheshimiwa Spika, Kwa mwaka wa fedha 2024/2025 
Programu hii imeidhinishiwa TZS. 420.14 Milioni kwa ajili ya 
Matumizi Mengineyo. Hadi kufikia Machi, 2025 Programu hii 
imeingiziwa TZS. 87.11 Milioni sawa na asilimia 27.68. 

101. Mheshimiwa Spika, Programu hii ina Programu Ndogo moja 
ambayo ni Programu ya Uratibu na Usimamizi wa Miradi ya 
Kipaumbele ya Serikali.

a) Programu Ndogo ya Uratibu na Usimamizi wa Vipaumbele 
vya Miradi ya Serikali.

102. Mheshimiwa Spika, Taasisi ya ZPDB imeratibu na kusimamia 
utekelezaji wa miradi katika maeneo makuu ya kipaumbele 
ambayo ni; Utalii, Miundombinu, Uchumi wa Buluu, Huduma 
za Kijamii (Elimu, Maji na Afya) na Sekta Wezeshi (Habari na 
Mawasiliano na Teknolojia). Kiambatanisho Namba 14 kina 
taarifa za ziada.

103. Mheshimiwa Spika, Kwa kushirikiana na Ofisi ya Rais Fedha na 
Mipango, Taasisi ya ZPDB imewezesha kutolewa Hatifungani 
ya mwanzo ya kiserikali katika Afrika Mashariki na Kati 
zinazofuata misingi ya Shariah (SUKUK), hivyo Serikali ya SMZ 
inatarajia kukusanya jumla ya Trilioni 1.115 kutoka katika Hati 
Fungani hii. Lengo la hati fungani hii ni kuwa na njia mbadala 
ya kupata fedha za kutekeleza miradi ya maendeleo. 
Aidha, Taasisi imeweza kuratibu na kusaidia kufanyika vipindi 
maalum vya Redio na TV kupitia vyombo mbalimbali vya 
Habari kama ZBC, TBC, AZAM TV, Crown Media na Clouds TV 
kwa lengo la kuitangaza Zanzibar SUKUK kitaifa na kimataifa 
na kuieleimisha jamii.

104. Mheshimiwa Spika, Taasisi ya ZPDB kwa kushirikiana na Ofisi 
ya Rais  Fedha na Mipango imeweza kufanya ufuatiliaji wa 
miradi 36 ya vipaumbele kupitia Sekta za Uchumi wa Buluu, 
Elimu, Afya, Maji, Uwezeshaji wa Wananchi Kiuchumi na Kilimo. 
Lengo la ufuatiliaji wa kazi hii ni kujuwa utekelezaji na matumizi 
ya fedha za miradi husika ambapo Taasisi imebainisha 
changamoto za utekelezaji wa miradi na mapendekezo ili 
kuimarisha ufanisi wa utekelezaji na matumizi mazuri ya fedha 
za miradi. Aidha, Ripoti ya Upembuzi ya Miradi husika tayari 
imewasilishwa kwa wadau wa sekta ambao wanatekeleza 
miradi ya sekta husika.

105. Mheshimiwa Spika, Taasisi imeendelea kuimarisha uwezo wa 
kitaalamu kwa kutoa mafunzo ya usimamizi wa miradi ya 
vipaumbele kwa wafanyakazi wa Serikali Mia na Sitini (160). 
Mafunzo hayo yametolewa kwa Wakurugenzi Mipango, 
Maafisa Manunuzi, Maafisi Mipango, Maafisa Ufuatiliaji na 
Tathmini na Wasimamizi wa Miradi husika. Lengo la mafunzo 
hayo ni kuongeza taaluma ya ufuatiliaji na usimamizi wa 
miradi inayotekelezwa na sekta za vipaumbele za  Uchumi 
wa Buluu, Miundombinu, Utalii na Huduma za Jamii. 

106. Mheshimiwa Spika, Mafunzo hayo yalisaidia kujenga 
uwelewa mzuri wa majukumu ya msingi ya wasimamizi 
wa miradi na maafisa wa ufuatiliaji na tathmini wa miradi, 

kufanya uchambuzi wa vihatarishi vya miradi, kutengeneza 
nadharia ya mabadiliko ya miradi, kufanya uchambuzi wa 
mikataba katika usimamizi wa miradi na kuandaa ‘log frame’ 
za ufuatiliaji na tathmini ya miradi na kuzifanyia uchambuzi.

ii. Programu Kuu ya Mipango ya Miradi ya Kipaumbele na 
Uendeshaji

107. Mheshimiwa Spika, Kwa mwaka wa fedha 2024/2025 
Programu hii ilipangiwa TZS. 1,659.86 Milioni. Kati ya fedha 
hizo TZS. 366.36 Milioni kwa ajili ya Matumizi Mengineyo na 
TZS 1,293.50 Milioni kwa ajili ya Mshahara. Hadi kufikia Machi, 
2025 programu hii imeingiziwa TZS. 1,254.16 Milioni. Kati ya 
fedha hizo TZS. 297.25 Milioni sawa na asilimia 95.96 kwa ajili 
ya Matumizi Mengineyo na TZS. 956.91 Milioni sawa na asilimia 
98.64 kwa ajili Mshahara.

108. Mheshimiwa Spika, Programu hii ina Programu Ndogo moja 
ambayo ni Programu ya Mipango ya Miradi ya Kipaumbele 
na Uendeshaji.

a. Programu Ndogo ya Mipango ya Miradi ya Kipaumbele na 
Uendeshaji

109. Mheshimiwa Spika, Kupitia utekelezaji wa Programu hii ndogo, 
Taasisi imefanikiwa kuandaa ripoti nane (8) za utekelezaji wa 
taasisi ikiwemo ripoti 3 za utekelezaji za Mpangokazi za Robo 
Mwaka, Ripoti ya Majibu ya Maagizo ya Kamati ya Kudumu 
ya Kusimamia Ofisi za Viongozi Wakuu wa Kitaifa ya Baraza la 
Wawakilishi, Ripoti za Tathmini ya Utekelezaji wa kazi za ZPDB 
na Ripoti ya Utekelezaji ya Miezi Tisa ya Mpangokazi (Julai – 
Machi) 2024/2025.

110. Mheshimiwa Spika,  Taasisi imeendelea kuimarisha uwezo wa 
watumishi wake kumi na nne (14) kwa kuwawezesha kushiriki 
katika mafunzo ya muda mfupi yaliyolenga kuongeza ufanisi 
na weledi katika utendaji wa majukumu yao ya kila siku. 
Mafunzo haya yameimarisha maeneo muhimu ya utawala, 
usimamizi, uendeshaji wa ofisi, usalama, na utoaji huduma 

kwa umma. Uwekezaji huu wa rasilimali watu umeongeza tija 
na ufanisi kazini, hivyo kuchangia kufikiwa kwa malengo ya 
taasisi kwa haraka na kwa ubora zaidi. Kiambataisho nambari 
15 kina taarifa za ziada.

111. Mheshimiwa Spika, Taasisi ya ZPDB kupitia Maabara ya Ufanisi 
(Delivery lab) imetayarisha nyenzo nne (4) ‘’roadmaps’’ 
ambazo zinatumika kufanya ufuatiliaji wa Sekta ya Elimu, Afya, 
Maji, Uchumi wa Buluu na Uwezeshaji wa Wananchi Kiuchumi. 
Kadhalika,  Taasisi imeweza kushiriki Kongamano la mkutano 
wa Jumuiya ya Madola wa Biashara na Uwekezaji (Common 
Wealth Trade and Investment Summit) ambapo Mheshimiwa 
Rais wa Zanzibar na Mwenyekiti wa Baraza la Mapinduzi 
alihudhuria kongamano hilo. Timu ilikutana na  wawekezaji 
binafsi na Taasisi za Kimataifa za fedha ambapo zimeonesha 
nia ya kuwekeza Zanzibar katika kuleta maendelea. 

MAFANIKIO YA UTEKELEZAJI WA PROGRAMU ZA TAASISI YA 
NYARAKA NA KUMBUKUMBU ZANZIBAR (FUNGU A10) KWA MWAKA 
WA FEDHA 2024/2025

112.  Mheshimiwa Spika, Kwa mwaka wa fedha 2024/2025, Taasisi 
ya Nyaraka na Kumbukumbu (Fungu A10) imepangiwa  TZS.  
2,022.50 Milioni. Kati ya fedha hizo TZS. 825.80 Milioni kwa ajili 
ya Matumizi Mengineyo na TZS.1,196.70 Milioni kwa ajili ya 
Mshahara. Hadi kufikia  Machi, Taasisi imeingiziwa TZS.1,137.85 
Milioni. Kati ya fedha hizo TZS. 286.37 Milioni sawa na asilimia 
41.46 kwa ajili ya Matumizi Mengineyo  na TZS. 851.48 Milioni 
sawa na asilimia 94.87 kwa ajili ya Mshahara. 

113. Mheshimiwa Spika, Taasisi ya Nyaraka  na Kumbukumbu ina 
Programu Kuu mbili na Programu Ndogo mbili.

i. Programu Kuu ya Usimamizi wa Nyaraka na Kumbukumbu 
kwa matumizi ya Serikali na Umma

114. Mheshimiwa Spika, Kwa mwaka wa fedha 2024/2025 
Programu hii imepangiwa TZS. 313.68 Milioni kwa ajili ya 
Matumizi Mengineyo. Hadi kufikia Machi, 2025 Programu hii 

imeingiziwa TZS. 81.91 Milioni sawa na asilimia 28.88 kwa ajili 
ya Matumizi Mengineyo.

115. Mheshimiwa Spika, Programu hii ina Programu Ndogo moja 
ambayo ni Programu ya Uhifadhi na Utunzaji wa Nyaraka na 
Kumbukumbu. 

116. Mheshimiwa Spika, Kupitia Programu hii Afisi imekamilisha 
Mfumo wa kielektroniki wa uhifadhi na matumizi ya nyaraka 
na kumbumbuku (RAMIS). Mfumo huu unarahisisha utunzaji 
na uhifadhi wa nyaraka, kupunguza gharama za uhifadhi wa 
nyaraka za karatasi. Hii inaakisi kuimarisha utendaji wa Taasisi 
na kurahisisha utoaji wa huduma kwa umma.

117. Mheshimiwa Spika, Napenda kutumia fursa hii kutoa taarifa 
kwamba, Utekelezaji wa Mradi wa Ujenzi wa Jengo jipya 
la Taasisi ya Nyaraka na Kumbukumbu la ghorofa tano 
unaendelea na umefikia asilimia 36 na tunatarajiwa kukamilika 
mnamo mwezi wa Novemba, 2025. Kukamilika kwake 
kutaimarisha uhifadhi wa urithi wa kihistoria na kuchangia 
ukuaji wa uchumi kupitia uhamasishaji wa tafiti, utalii na 
huduma mbalimbali, hivyo kuiweka Zanzibar katika nafasi ya 
kipekee kama kitovu cha maarifa, historia na tamaduni za 
Afrika Mashariki.

118. Mheshimiwa Spika, Afisi imewapatia mafunzo ya usimamizi 
wa kumbukumbu na nyaraka na matumizi ya Mfumo wa 
“Keywords File Classification System” kwa watumishi 227 
kutoka taasisi za umma. Mafunzo hayo yamewajumuisha 
Viongozi, Wakuu wa taasisi, Afisa Wadhamini, Maafisa 
Utumishi, Maafisa TEHAMA na Wasimamizi wa kumbukumbu 
na nyaraka.

119. Mheshimiwa Spika, Afisi imefanya ukaguzi wa Kumbukumbu 
na Nyaraka kwa Wizara nane (8) na Taasisi zake 72. 
Ukaguzi huu umebainisha changamoto zinazozikabili 
masjala na vyumba vya kuhifadhia kumbukumbu tuli za 
ofisi zilizokaguliwa. Watendaji wa Masjala 160 wamepatiwa 
ushauri na maelekezao juu namna sahihi ya utunzaji, uhifadhi 

na utumiaji wa kumbukumbu na nyaraka. Kiambatanisho 
nambari 16 kina taarifa za ziada. 

120. Mheshimiwa Spika, Natumia nafasi hii kutoa wito kwa 
viongozi na wakuu wa taasisi kuzifanyia kazi ripoti za 
ukaguzi zinazowasilishwa kwao na Taasisi ya Nyaraka na 
Kumbukumbu baada ya kukamilika kwa ukaguzi kwani ripoti 
hizo zitakapofanyiwa kazi kwa uhakika zitaimarisha utunzaji, 
uhifadhi na utumiaji bora wa kumbukumbu na nyaraka katika 
taasisi za umma.

121. Mheshimiwa Spika, Afisi imefanikiwa kuhaulisha majalada 1,576 
ambayo ni sawa na folio 518,054 na kuhuisha majalada 184 
sawa na folio 15,196. Uhaulishaji wa nyaraka na kumbukumbu 
husaidia kuhamisha nyaraka na kumbukumbu kutoka 
katika mfumo wa karatasi na kuzipeleka katika mfumo wa 
kielektroniki zinazoweza kuishi na kutumika kwa urahisi. Aidha, 
uhuishaji wa nyaraka na kumbukumbu huwezesha nyaraka 
na kumbukumbu zilizopata dosari kufanyiwa matengenezo 
ili ziweze kubakia katika uhalisia wake na kudumu kwa muda 
mrefu. Kiambatanisho namba 17 kina taarifa za ziada.

122. Mheshimiwa Spika, Katika kuhakikisha urithi wa kihistoria 
unahifadhiwa na kuendelezwa kwa manufaa ya jamii na 
Taifa. Afisi imefanikiwa kukusanyaji taarifa za kihistoria kutoka 
kwa watu saba kati ya hao masheikh watatu (03) ambao ni 
Shehe Habib Ali kombo, Shehe Shamim Khamis Machano 
na Shehe Ali Khamis Hamad na watu mashuhuri wanne (04) 
ambao ni Mheshimiwa Abeid Aman Karume, Mheshimiwa 
Aboud Jumbe Mwinyi, Mheshimiwa Hafidh Suleiman Almas 
na Bibi Ashura Abeid Faraji.  

ii. Programu Kuu ya Utawala na Uendeshaji wa Taasisi ya Nyaraka 
   na Kumbukumbu

123. Mheshimiwa Spika, Kwa mwaka wa fedha 2024/2025 
Programu hii imepangiwa TZS. 1,708.82 Milioni. Kati ya fedha 
hizo TZS. 512.12 Milioni kwa ajili ya Matumizi Mengineyo na 

TZS. 1,196.70 Milioni kwa ajili ya Mshahara. Hadi kufikia mwezi 
wa Machi, 2025 Programu hii imeingiziwa TZS. 1,055.94 Milioni 
Kati ya fedha hizo TZS. 204.46 Milioni sawa na asilimia 50.2 
kwa ajili Matumizi mengineyo na TZS.  851.48 Milioni sawa na 
asilimia 94.87 kwa ajili ya Mshahara.

124. Mheshimiwa Spika, Programu hii ina Programu Ndogo moja 
ambayo ni Programu ya Utawala na uendeshaji wa Shughuli 
za Taasisi ya Nyaraka na Kumbukumbu. 

125. Mheshimiwa Spika, Afisi imefanikiwa kuelimisha jamii juu 
ya umuhimu wa utunzaji na uhifadhi wa kumbukumbu na 
nyaraka kupitia maonesho ya Siku ya Chakula duniani 
yaliyofanyika Chamanangwe Pemba na maonesho ya 
kuazimisha miaka 60 ya Sherehe za Mapinduzi ya Zanzibar 
yaliyofanyika Nyamanzi Unguja. Aidha, vipindi sita (6) vya 
uelimishaji jamii vimefanyika kupitia ZBC redio na SUNET TV.

126. Mheshimiwa Spika, Moja kati ya mujukumu muhimu 
yanayoendelea kutekelezwa na Taasisi ya Nyaraka na 
Kumbukumbu Zanzibar ni kutoa huduma za utafiti na ushauri 
elekezi kwa watafiti na jamii kwa nyaraka zinazohifadhiwa 
katika Jumba la Nyaraka chini ya mamlaka ya Mkurugenzi. 
Naomba kuliarifu Baraza lako kuwa, hadi kufikia mwezi Machi, 
2025 Taasisi imewahudumia wageni 139 ambao ni wananchi 
wa kawaida waliopewa huduma za kutafutiwa taarifa mbali 
mbali na nyaraka nyenginezo muhimu wanazozihitajia.

127. Mheshimiwa Spika, Aidha, taasisi imewahudumia watafiti 
15 wa nje ya nchi kutoka mataifa saba tofauti ulimwenguni. 
Miongoni mwa mada zilizofanyiwa utafiti na watafiti hao ni 
“Slavery and The Environment in 19th Century Zanzibar, Ethical 
Research group, History of Medicine British foreign relations 
with Zanzibar and British foreign policy in East Africa over the 
period 1860-1890” Kiambatanisho nambari 18 kina taarifa za 
ziada.

128. Mheshimiwa Spika, Afisi imeendelea kuwajengea uwezo 
watumishi themanini na mbili (82) katika ngazi tofauti 
ikiwemo shahada ya uzamili watumishi wawili (02), shahada 
ya kwanza watumishi wanne (04) katika fani za Usimamizi 
wa kumbukumbu na nyaraka, usimamizi wa miradi na 
uhasibu, uongozi pamoja na uhazili. Aidha, watumishi ishirini 
(20) wamepatiwa mafunzo ya muda mfupi na watumisihi 
hamsini na sita (56) wamepatiwa mafunzo ya ndani ya ofisi. 
Kiambatanisho nambari 19 kina taarifa za ziada.

MAFANIKIO YA UTEKELEZAJI WA PROGRAMU ZA MAMLAKA YA 
SERIKALI MTANDAO ZANZIBAR (FUNGU G13) KWA MWAKA WA 
FEDHA 2024/2025.

129. Mheshimiwa Spika,  Kwa mwaka wa fedha 2024/2025 
Mamlaka ya Serikali Mtandao iliidhinishiwa kutumia jumla ya 
TZS. 3,695.80 Milioni. Kati ya fedha hizo TZS. 2,154.80 Milioni kwa 
ajili ya Matumizi Mengineyo na TZS. 1,541.00 Milioni kwa ajili 
ya Mshahara. Hadi kufikia Machi, 2025 Mamlaka imeingiziwa 
TZS. 2,906.73 Milioni. Kati ya fedha hizo TZS. I,764.81 Milioni 
sawa na asilimia 97.37 kwa ajili ya Matumizi Mengineyo na TZS 
1,141.92 Milioni sawa na asilimia 102.86 kwa ajili ya Mshahara. 
Kiambatanisho nambari 05 kina taarifa za ziada.

130. Mheshimiwa Spika, Mamlaka ya Serikali Mtandao ina 
 programu kuu mbili na programu ndogo mbili. 

i.  Programu ya Kuu ya Huduma za Serikali Mtandao

131. Mheshimiwa Spika, Kwa mwaka wa fedha 2024/2025 
programu hii imepangiwa TZS. 1,778.09 Milioni. Kati ya fedha 
hizo TZS.1,026.70 Milioni kwa ajili ya Matumizi Mengineyo na 
TZS. 751.39 Milioni kwa ajili ya Mshahara. Hadi kufikia Machi, 
2025 programu hii imeingiziwa TZS. 1,913.44 Milioni. Kati ya 
fedha hizo TZS. 1,359.22 Milioni sawa na asilimia 153.38 kwa 
ajili ya Matumizi Mengineyo na TZS. 554.22 Milioni sawa na 
asilimia 98.35 kwa ajili ya Mshahara. 

132. Mheshimiwa Spika,  Programu hii ina progamu ndogo mbili 
ambazo ni Programu ndogo ya Miundombinu na Teknolojia 
ya Habari na Mawasiliano na Programu ndogo ya Huduma 
za Teknolojia ya Habari na Mawasiliano. 

a) Programu ndogo ya Miundombinu na Teknolojia ya Habari 
na Mawasiliano

133. Mheshimiwa Spika, Kupitia Programu hii, Mamlaka imefanikiwa 
kuengeza kasi ya ukusanyaji wa mapato ya Serikali kupitia 
mifumo ya kielektroniki,  Mamlaka ya Serikali Mtandao 
imeendelea na jitihada za kuziunganisha Taasisi za Serikali 
katika Mfumo wa ZanMalipo ambapo kwa mwaka wa fedha 
2024/2025 jumla ya Taasisi 8 zimeunganishwa na kufanya 
jumla ya Taasisi 123 zilizounganishwa katika mfumo huo tangu 
kuanzishwa kwake. Aidha jumla ya Taasisi 13 zinaendelea 
kutengenezewa mifumo ya Ankara (Billing Systems) ili ziweze 
kuunganishwa na mfumo wa ZanMalipo. Hii inaakisi lengo na 
dhamira ya Mheshimiwa Rais wa Zanzibar na Mwenyekiti wa 
Baraza la Mapinduzi kuhakikisha kua Taasisi zote zinatumia 
mifumo ya Kielektoniki kwa kukusanya mapato ili kuzuia 
mianya ya upotevu wa mapato ya Serikali.

134. Mheshimiwa Spika,  Katika kuimarisha miundombinu ya 
TEHAMA Mamlaka ya Serikali Mtandao imeanzisha kituo 
maalum cha kuhifadhia Taarifa za Mifumo (Data Center) ili 
kuhakikisha uthabiti wa usalama wa taarifa za mifumo ya 
TEHAMA ya Mamlaka ya Serikali Mtandao.

135.  Mheshimiwa Spika,  Mamlaka ya Serikali Mtandao inaendelea 
kuimarisha usalama wa mifumo kwa kufanya ufuatiliaji na 
ukaguzi wa kiusalama katika Taasisi za Serikali ili kuhakikisha 
kuwa mifumo ya TEHAMA ya Serikali ipo salama na huduma 
zinapatikana kama zilivyotarajiwa.

136. Mheshimiwa Spika, Sambamba na hilo Mamlaka imefanikiwa 
kuunganisha mifumo  mikuu mitatu ya utoaji wa huduma na 
mifumo mengine ili huduma katika Taasisi ziweze kupatikana 

kwa haraka na ufanisi, mifumo mitatu hiyo ni mfumo wa Bajeti 
na Matumizi Serikalini (BAMAS), Mfumo  Shirikishi wa kusimamia 
Rasilimali za Taasisi (Enterprise Resource Management Suite 
ERMS) na mfumo wa Ununuzi (eProz). Kiambatanisho nambari 
20 kina taarifa za ziada.

137. Mheshimiwa Spika,  Kwa mwaka wa fedha 2024/2025 jumla 
ya mifumo mitano imefanyiwa uchambuzi, mifumo hiyo ni 
Mfumo wa Kubadilishana Taarifa (Zan X-Change), Mfumo 
wa Usajili wa Maafisa TEHAMA, Miradi na Vifaa vya TEHAMA 
(ICT Register), Mfumo wa Uwekaji wa saini kidigitali (eSaini), 
Mfumo wa Kamisheni ya Utumishi (e-kamisheni) na mfumo wa 
viwanda, mifumo hii imeshaanza kazi kupitia Taasisi husika.

138. Mheshimiwa Spika,  Kwa mwaka wa fedha 2024/2025 jumla 
ya mifumo ya TEHAMA 14 imesanifiwa ili kuweza kurahisisha 
utoaji wa huduma katika Taasisi za Umma. Aidha, Mamlaka 
inaendelea na usimamizi wa mifumo jumuishi ya TEHAMA 
minane ambayo inatumika katika kazi za utendaji katika 
Taasisi za Serikali kwa ajili ya kuleta ufanisi wa kazi za kila 
siku pamoja na kuendelea kuziunganisha Taasisi za Serikali. 
Kiambatanisho nambari 21 kina tarifa za ziada.

b) Programu Ndogo ya Huduma za Teknolojia ya Habari na 
Mawasilianio.

139. Mheshimiwa Spika, Programu hii imeiwezesha Mamlaka ya 
Serikali Mtandao kuimarisha usalama wa mifumo kwa kufanya 
ufuatiliaji na ukaguzi wa kiusalama katika Taasisi za Serikali. 
Mamlaka imebaini kuwa mifumo ya utoaji wa huduma ipo 
salama na huduma zinapatikana kama zilivyotarajiwa.  
Aidha, jumla ya Miongozo kumi (10) imeandaliwa kwa lengo 
la kuimarisha utoaji wa huduma katika Taasisi za Umma na 
kuleta ufanisi katika utekelezaji wa Sera ya TEHAMA. 

140. Mheshimiwa Spika, Ili kuhakikisha matumizi sahihi ya mifumo 
ya Serikali Mtandao na kuleta Mabadiliko ya kiutendaji 
katika Taaisi za Umma, Mamlaka ya Serikali Mtandao imetoa 

mafunzo kwa watumishi wa umma 474 kwa upande wa 
Unguja. Mafunzo hayo yalilenga kuwajengea uwezo Maafisa 
hao juu ya  matumizi sahihi ya mifumo ya Serikali Mtandao, 
ikiwemo Mfumo wa Uwekaji wa saini kidigitali (eSaini), 
Mfumo Shirikishi wa kusimamia Rasilimali za Taasisi (Enterprise 
Resource Management Suite ERMS), Mfumo wa Ofisi Mtandao 
(e-Office), Mfumo wa Safari za Nje (ZanVibali), mfumo wa 
Ununuzi (eProz), Mfumo wa Usajili wa Watalaamu wa TEHAMA 
na Raslimali (ICT Register) na Mfumo wa Bajeti na Matumizi 
Serikalini(BAMAS). Kupitia Mfumo wa Usajili wa Watalaamu 
wa TEHAMA na Raslimali (ICT Register) ambao unalengo la 
kufanya tathmini kwa Maafisa TEHAMA, vifaa na miradi ya 
TEHAMA inayosimamiwa katika taasisi za umma, jumla ya 
Maafisa TEHAMA 506 wa Unguja na  Pemba walisajiliwa katika 
mfumo huo pamoja na kuwapatia mafunzo ya uwekaji wa 
taarifa za vifaa na miradi ya TEHAMA wanayoitekeleza.

141. Mheshimiwa Spika,  Mamlaka ya Serikali Mtandao imefanya 
Utafiti juu ya ulinzi wa jamii katika utumiaji wa mifumo ya kijamii, 
utafiti huu umebaini kua Jamii inahitajika kupewa elimu zaidi 
ili kuondokana na matumizi mabaya ya kimtandao. Aidha 
jumla ya Taasisi za Umma 43 zimepewa ushauri wa kitaalamu 
kuhusiana na utumiaji wa TEHAMA kwa lengo la kuongeza 
ufanisi, uboreshaji wa utoaji huduma na kuimarisha ukusanyaji 
wa mapato ya Serikali. 

ii. Programu Kuu ya Uendeshaji wa Serikali Mtandao.
142. Mheshimiwa Spika,  Kwa mwaka wa fedha 2024/2025 

Programu hii imepangiwa TZS. 1,917.71 Milioni. Kati ya fedha 
hizo TZS. 1,132.29 Milioni kwa ajili ya Matumizi Mengineyo na 
TZS. 785.41 Milioni kwa ajili ya Mshahara. Hadi kufikia Machi, 
2025 Programu hii imeingiziwa TZS. 993.29 Milioni. Kati ya 
Fedha hizo TZS. 405.59 Milioni sawa na asilimia 43.78 kwa 
ajili ya Matumizi Mengineyo na TZS. 587.70 Milioni Sawa na 
asilimia 107.51 kwa ajili  ya Mshahara.

143. Mheshimiwa Spika,  Programu kuu hii ina programu ndogo 
mbili ambazo ni Programu ndogo ya Uendeshaji, Utumishi na 
Mipango na Programu ya Uratibu wa Serikali Mtandao.

a) Programu ndogo ya Uendeshaji, Utumishi na Mipango 

144. Mheshimiwa Spika, kufuatia kuwepo kwa Sheria mpya ya 
Mamlaka ya Serikali Mtandao ya mwaka 2024, Mamlaka 
inaendelea na kazi ya uandaaji wa Kanuni ya Mamlaka ya 
Serikali Mtandao na kwa sasa imekamilisha uchukuaji wa 
maoni kwa Wadau Unguja na Pemba na hatua inayoendelea 
ni kutoa mafunzo kwa watumishi kwa ngazi ya Makatibu 
Wakuu.

145. Mheshimiwa Spika,  Mamlaka inaendelea na jitahada za 
kuwajengea uwezo watendaji wake hasa katika utumiaji wa 
mifumo ya TEHAMA, ili kwenda sambamba na mabadiliko 
ya kiutendaji katika Serikali yanayoakisi mageuzi ya kidigitali 
ikiwa ni utekelezaji wa dhamira ya Mheshimiwa Rais wa 
Zanzibar na Mwenyekiti wa Baraza la Mapinduzi ya utumiaji 
wa mifumo ya TEHAMA katika utendaji wa shughuli za Serikali 
na utoaji huduma kwa wananchi. 

146. Mheshimiwa Spika,  Kwa mwaka wa fedha 2024/2025 Jumla ya 
Watumishi 64 wa Mamlaka ya Serikali Mtandao wamepatiwa 
mafunzo yanayohusiana na fani za TEHAMA ikiwemo uandaaji 
wa Miongozo ya Serikali Mtandao, matumizi ya mfumo wa 
saini ya Kielektroniki, Udhibiti wa viwango vya mifumo ya 
TEHAMA, Ubadilishaji wa Taarifa (Zan X-Change), na Udhibiti  
na Usalama wa Mawasiliano ya Kimtandao. Sambamba na 
hilo, Mamlaka ya Serikali Mtandao imewapatia mafunzo ya 
muda mrefu watendaji wake kumi na mbili (12) katika kada 
na ngazi tofauti. Kiambatanisho nambari 22 kina taarifa za 
ziada.

147. Mheshimiwa Spika,  Mamlaka imeendelea kutoa elimu kwa 
umma juu ya shughuli za Serikali Mtandao kwa kupitia Vipindi 
vya Redio tisa (9), Televisheni vitano (5) pamoja na kutumia 



36

HOTUBA YA BAJETI WAZIRI WA NCHI AFISI YA RAIS -IKULU  2025/2026

Mitandao ya kijamii ikiwemo Instagram na twiter (X), YouTube 
na LinkedIn. Vipindi hivyo vililenga kutoa matumizi sahihi na 
salama ya utumiaji  wa mifumo ya TEHAMA.

148. Mheshimiwa Spika, Katika kukuza uhusiano baina ya Taasisi 
za Serikali na Mashirika binafsi Mamlaka ya Serikali Mtandao 
imetayarisha na kutiliana saini hati za Makubaliano (MoU) 
Sita (6) ambazo zina lengo la kurahisisha utoaji wa huduma 
za kidigital. Hati za Makubaliano hizo zimehusisha kampuni ya 
Halotel, Equity Bank, Azania Bank, AzamPesa, Mamlaka ya 
Viwanja vya Ndege Zanzibar na Diamond Trustee Bank.

b) Programu Ndogo ya Uratibu wa Mamlaka ya Serikali Mtandao 
Pemba 

149. Mheshimiwa Spika, Kupitia Porgramu hii Mamlaka imetoa 
mafunzo kuhusu Ofisi Mtandao (eOffice) na Mfumo wa 
manunuzi (e-Proz) ili kuimarisha utunzaji wa kumbukumbu na 
nyaraka za Serikali na upatikanaji wa huduma kwa urahisi 
katika Taasisi za Umma. Jumla ya Watendaji 202 wa kada 
za TEHAMA, Utumishi na Masjala walipatiwa mafunzo hayo 
kutoka Taasisi ya Tume ya Maadili ya Viongozi wa Umma 
Zanzibar, Ofisi ya Uratibu wa Bima ya Afya  Pemba, Wizara 
ya Utalii na Mambo ya Kale na Kitengo cha Kumaliza Malaria 
Pemba. 

150. Mheshimiwa Spika, Mamlaka imefanikiwa kutatua 
changamoto za kitaalamu zinazojitokeza katika mifumo ya 
TEHAMA ikiwemo mfumo wa manunuzi (e-Proz), mfumo wa 
malipo ya Serikali (ZanMalipo), mfumo wa safari za nje (Zan 
Vibali) pamoja na mfumo wa Ofisi mtandao (e-Office) ikiwa 
ni utekelezaji wa majukumu yake ya kusimamia mifumo hiyo ili 
kuwawezesha watumiaji wa mifumo hiyo kuitumia kwa ufanisi 
na kuimarisha ukusanyaji wa mapato Serikalini.

151. Mheshimiwa Spika,  Mamlaka imefanya usajili wa vyanzo 
vipya vya mapato ambavyo havikuwemo katika mfumo wa 
ZanMalipo kwa Ofisi ya Mkuu wa Mkoa wa Kaskazini Pemba, 

Ofisi ya Mkuu wa Mkoa wa Kusini Pemba na Wizara ya Maji 
Nishati na Madini ili Taasisi hizo ziweze kukusanya mapato 
kupitia njia za kielektroniki na kuzuia upotevu wa mapato ya 
Serikali.

MWELEKEO WA BAJETI YA AFISI YA RAIS – IKULU KWA MWAKA WA
 FEDHA 2025/2026.

152. Mheshimiwa Spika,  Baada ya kuainisha kwa kina mafanikio ya 
utekelezaji wa Programu za Afisi ya Rais - Ikulu kwa mwaka wa 
fedha 2024/2025, naomba kuwasilisha rasmi mapendekezo 
ya bajeti yetu kwa Mwaka wa Fedha 2025/2026 kwa ajili ya 
kujadiliwa na Baraza lako.

153. Mheshimiwa Spika,  Afisi ya Rais - Ikulu kwa mwaka wa 
fedha wa 2025/2026 imejipangia kutekeleza vipaumbele 
vifuatavyo:-

a. Kusimamia shughuli za Mheshimiwa Rais wa Zanzibar na 
Mwenyekiti wa Baraza la Mapinduzi.

b. Kutoa taarifa kwa jamii juu ya utekelezaji wa mipango ya 
maendeleo na Sera zinazotekelezwa na Mheshimiwa Rais 
wa Zanzibar na Mwenyekiti wa Baraza la Mapinduzi.

c. Kufanya  Tathmini na Ufuatiliaji  wa shughuli za AR – Ikulu 
pamoja  na utekelezaji wa ahadi za Mhe Rais wa Zanzibar 
na Mwenyekiti wa Baraza la Mapinduzi katika Wizara, 
taasisi na Idara za Serikali. 

d. Kuimarisha uhifadhi wa nyaraka na kumbukumbu kwa 
kuweka mazingira bora ya uhifadhi wa kitaalamu. 

e. Kusimamia majukumu ya kikatiba na kisheria ya Baraza la 
Mapinduzi na kamati zake.

f. Kufuatilia na kusimamia shughuli za Serikali kwa lengo la 
kuharakisha utekelezaji na kuleta mabadiliko endelevu  ili 
kuongeza ustawi wa maendeleo, kiuchumi na kijamii.

g. Kuimarisha usalama wa watumishi Serikalini na maeneo 
ya kazi.

h. Kuendeleza uratibu na ushiriki wa Serikali ya Mapinduzi 
ya Zanzibar kikanda na kimataifa na kuwashajihisha 
wanadiaspora kuchangia maendeleo ya Zanzibar.

i. Kuimarisha mazingira ya kufanyia kazi na upatikanaji wa 
huduma kwa lengo la usimamizi mzuri wa utekelezaji wa 
sera na mipango ya Afisi ya Rais – Ikulu na

j. Kusimamia na kuimarisha usalama wa mifumo ya TEHAMA 
pamoja kuandaa miongozo mbalimbali. 

PROGRAMU KUU NA NDOGO NA MAKISIO YA FEDHA ZINAZOHITAJIKA 
KWA MWAKA WA FEDHA 2025/2026

154. Mheshimiwa Spika,  Napenda ufahamu kuwa kwa mwaka 
wa fedha 2025/2026, Programu Kuu na Programu Ndogo za 
Afisi hii zitatekelezwa kupitia mafungu manne (4) ya bajeti. 
Fungu A01 ambalo litakuwa na Programu Kuu tatu (3) zenye 
jumla ya Programu Ndogo nane (8), Fungu A02 lenye jumla ya 
Programu Kuu mbili (2) na Programu Ndogo mbili (2), Fungu 
A09 lenye jumla ya Programu Kuu mbili (2) na Programu Ndogo 
mbili (2) na Fungu A10 lenye jumla ya Programu Kuu mbili  (2) 
na Programu Ndogo mbili (2). Kiambatanisho nambari 01, 02, 
03, na 04 vina taarifa za ziada.

155. Mheshimiwa Spika,  Programu, vipaumbele na shughuli za 
Afisi ya Rais - Ikulu zitatekelezwa na Afisi, Taasisi na Idara  
zifuatazo:-

i. Afisi ya Faragha ya Rais;
ii. Idara ya Mawasiliano na Habari - Ikulu;
iii. Idara ya Ushirikiano wa Kimataifa na Uratibu wa Wazanzibari 

Wanaoishi Nje ya Nchi;
iv. Idara ya Utumishi na Uendeshaji;
v. Idara ya Mipango, Sera na Utafiti;
vi. Afisi ya Usalama wa Serikali;
vii. Afisi ya Rais Ikulu – Pemba;
viii. Afisi ya Baraza la Mapinduzi;

ix. Taasisi ya Afisi ya Rais ya Ufuatiliaji na Usimamizi wa Utendaji 
Serikalini; 

x. Taasisi ya Nyaraka na Kumbukumbu Zanzibar; na
xi. Mamlaka ya Serikali Mtandao Zanzibar. 

PROGRAMU KUU NA NDOGO ZA AFISI YA RAIS – IKULU  (FUNGU A01)
i.Programu Kuu ya Kusimamia Huduma na kuratibu shughuli za 
  Mheshimiwa Rais na Kuimarisha  Mawasiliano Ikulu.

156. Mheshimiwa Spika, Lengo kuu la Programu hii ni kuratibu 
na kusimamia huduma na Shughuli za Mheshimiwa Rais 
wa Zanzibar na Mwenyekiti wa Baraza la Mapinduzi Dk. 
Hussein Ali Mwinyi na kuimarisha mawasiliano baina yake na 
wananchi pamoja na kuendeleza Taswira nzuri. Programu hii 
ina Programu Ndogo mbili (2) kama zifuatazo: -

i. Programu Ndogo ya Kusimamia huduma na kuratibu 
shughuli za Mheshimiwa Rais.

ii. Programu Ndogo ya Kuimarisha mawasiliano baina          ya 
Serikali na Wananchi.

157. Mheshimiwa Spika, Katika kufikia malengo ya Programu hii, 
shughuli zifuatazo zimepangwa kutekelezwa: -

i. Kufuatilia maagizo na ahadi zinazotolewa na Mheshimiwa 
Rais;

ii. Kupanga na kutekeleza mahitaji ya Mheshimiwa  Rais kwa 
ajili ya kutekeleza kazi zake;

iii. Kuimarisha huduma kwa kuzipatia vifaa na bidhaa Ikulu 
Kuu na Ndogo zilizopo Unguja, Pemba, Dar es  Salaam na 
Dodoma;

iv. Kuandaa mikutano ya Mheshimiwa Rais na makundi mbali 
mbali ya kijamii;

v. Kuimarisha mfumo wa mawasiliano wa Sema na Rais 
Mwinyi (SNR); na

vi. Kukuza mawasiliano baina ya Ikulu, Wadau wa habari na 
Wananchi.

158. Mheshimiwa Spika, Programu kuu ya Kusimamia na Kuratibu 
shughuli za Mheshimiwa Rais na Kuimarisha Mawasiliano 
Ikulu ili iweze kutekelezwa, kwa mwaka wa fedha 2025/2026, 
jumla ya TZS. 5,991.77 Milioni zinahitajika, kati ya fedha hizo 
TZS. 1,767.82 Milioni kwa ajili ya Matumizi Mengineyo na TZS. 
4,223.95 Milioni kwa ajili ya Mshahara. 

ii. Programu Kuu ya Kuratibu Ushirikiano wa Kikanda, Kimataifa na 
    Wazanzibari Wanaoishi Nje ya Nchi.

159. Mheshimiwa Spika, Lengo kuu la Programu hii ni kuratibu 
mashirikiano na Jumuiya za Kikanda, Kimataifa na  
Kuwashirikisha ipasavyo Wazanzibari wanaoishi nje ya Nchi 
katika maendeleo ya Kiuchumi na Kijamii ya Zanzibar. 
Aidha, matokeo yanayotarajiwa kutokana na utekelezaji wa 
Programu  hii ni Zanzibar kufaidika na fursa za Kiuchumi na 
Kijamii zinazotokana na Jumuiya za Kikanda na Kimataifa na 
Wazanzibari wanaoishi Nje ya Nchi. Programu hii ina Programu 
Ndogo mbili (2) zifuatazo:-

i. Programu Ndogo ya Kuratibu shughuli za Serikali ya 
Mapinduzi ya Zanzibar kikanda na Kimataifa, na

ii. Programu Ndogo ya Kuratibu shughuli za Wazanzibari 
wanaoishi Nje ya Nchi.

160. Mheshimiwa Spika, Katika kufikia malengo ya Programu hii,  
shughuli zifuatazo zimepangwa kutekelezwa:-

i. Kuratibu na kushiriki katika Mikutano ya Kikanda na Kimataifa 
ndani na nje ya nchi.

ii. Kuwawezesha Diaspora kushiriki katika kuchangia 
maendeleo ya Zanzibar.

iii. Kuratibu na kusimamia Shughuli za Itifaki za Mheshimiwa Rais 
wa Zanzibar na Mwenyekiti wa Baraza la Mapinduzi katika 
mikutano na shughuli mbalimbali na kuendelea kuratibu na 
kutoa huduma kwa Viongozi wastaafu.

161. Mheshimiwa Spika,  Programu kuu ya Kuratibu Ushirikiano wa 
Kikanda, Mashirika ya Kimataifa na Wazanzibari Wanaoishi 
Nje ya Nchi ili iweze kutekelezwa, kwa mwaka wa fedha 
2025/2026, jumla ya TZS. 824.88 Milioni zinahitajika, kati ya 
fedha hizo TZS. 570.93 Milioni kwa ajili ya Matumizi Mengineyo 
na TZS. 253.94 Milioni kwa ajili ya Mshahara.

 
iii.	Programu	Kuu	ya	Utawala	na	Uendeshaji	wa	Afisi	ya	Rais	-	Ikulu.

162. Mheshimiwa Spika,  Malengo makuu ya Programu hii ni 
kuimarisha ufanisi na uratibu wa shughuli za Afisi ya Rais – Ikulu 
na Usalama wa Serikali. Matokeo ya utekelezaji wa Programu 
hii ni kuimarika utendaji kazi, usalama na ufuatiliaji wa shughuli 
za Afisi ya Rais - Ikulu.

163. Mheshimiwa Spika,  Programu hii ina Programu Ndogo nne 
(4); Programu Ndogo ya Uratibu na usimamizi wa shughuli za 
Afisi ya Rais Ikulu; Programu Ndogo ya Uratibu wa shughuli 
za Mipango, Sera na Utafiti za Afisi ya Rais - Ikulu; Programu 
Ndogo ya Usimamizi wa Usalama wa Serikali na Programu 
Ndogo ya Uratibu na Usimamizi wa shughuli za Afisi ya Rais 
Ikulu – Pemba.

164. Mheshimiwa Spika,  Katika kufikia mafanikio ya Programu hii, 
shughuli zifuatazo zimepangwa kutekelezwa: -

i. Kuandaa na kuendesha mikutano ya Kamati Tendaji na 
Kamati ya Uongozi ya Afisi ya Rais-Ikulu pamoja na kufanya 
ukaguzi wa hesabu,

ii. Kufanya Tathmini na Ufuatiliaji wa shughuli za Afisi ya Rais – 
Ikulu,

iii. Kutoa huduma za uendeshaji na Utawala katika Afisi ya 
Rais -  Ikulu – Pemba,

iv. Kuratibu na kusimamia usalama wa Serikali. 

165. Mheshimiwa Spika,  Programu kuu ya Utawala na Uendeshaji 
ya Afisi Rais - Ikulu ili iweze kutekelezwa, kwa mwaka wa 

fedha 2025/2026, jumla ya TZS. 17,890.44 Milioni zinahitajika. 
Kati ya fedha hizo TZS. 2,223.25 Milioni kwa ajili ya Matumizi 
Mengineyo, TZS. 2,346.69 Milioni kwa ajili ya Mshahara na TZS. 
8,700.00 Milioni kwa ajili ya Miradi ya Maendeleo. Aidha, TZS. 
4,620.50 kwa ajili ya ruzuku ya Mamlaka ya Serikali Mtandao 
(eGAZ) ambapo TZS. 2,801.20 Milioni kwa ajili ya Matumizi 
Mengineyo na TZS.1,819.30 Milioni kwa ajili ya Mshahara.

166. Mheshimiwa Spika,  Ili kuiwezesha Afisi ya Rais – Ikulu Fungu 
(A01) kutekeleza kazi zilizopangwa kwa mwaka 2025/2026, 
naliomba Baraza lako kuidhinisha jumla ya TZS. 24,707.10 
Milioni. Kati ya fedha hizo, TZS. 4,562.00 Milioni kwa ajili 
ya Matumizi Mengineyo, TZS. 6,824.60 Milioni kwa ajili ya 
Mshahara, TZS. 8,700.00 Milioni kwa ajili ya utekelezaji wa 
Miradi ya Maendeleo na TSZ. 4,620.50 kwa ajili ya ruzuku ya 
eGAZ.

PROGRAMU KUU NA NDOGO ZA OFISI YA BARAZA LA MAPINDUZI 
(FUNGU A02).

167. Mheshimiwa Spika, Afisi ya Baraza la Mapinduzi Fungu A02 
kwa mwaka wa Bajeti 2025/2026 ina jumla ya Programu Kuu 
mbili (2) na Programu Ndogo mbili (2). Programu Kuu ya 
Usimamizi wa Majukumu ya Kikatiba na Kisheria ya Baraza la 
Mapinduzi (BLM) na Programu Kuu ya Utumishi na Uendeshaji 
wa Afisi ya Baraza la Mapinduzi.

     i. Programu Kuu ya Usimamizi wa Majukumu ya Kikatiba na 
Kisheria ya BLM.

168. Mheshimiwa Spika, Lengo la Programu hii ni kuimarika kwa 
Sera, Sheria na Miongozo yenye kusaidia ukuaji wa uchumi, 
maendeleo na kuimarisha uwajibikaji kwa watumishi wa 
umma. Aidha, kuhakikisha malengo na majukumu ya Wizara 
na Taasisi za Serikali yanatekelezwa ipasavyo na kufikiwa kwa 
ufanisi. Matokeo ya utekelezaji wa Programu hii ni kuimarika 
kwa Sera, Sheria, Kanuni na Miongozo yenye kusaidia ukuaji 

wa uchumi, maendeleo na kudumisha amani na umoja 
nchini. Programu hii ina Programu Ndogo moja ya Uratibu wa 
Shughuli za BLM na Majukumu ya KBLM/KMK.

169. Mheshimiwa Spika, Katika kufikia malengo ya Programu hii, 
shughuli zifuatazo zimepangwa kutekelezwa: -

i. Kutayarisha vikao vya kawaida vya Baraza la Mapinduzi 
na Kamati ya Makatibu Wakuu. 

ii. Kutayarisha vikao Maalumu vya Kamati ya Baraza la 
Mapinduzi. 

iii.  Kufanya uchambuzi wa Nyaraka zinazowasilishwa Baraza 
la Mapinduzi kupitia Kamati ya Makatibu Wakuu. 

iv. Kukuza utoaji wa huduma kwa Umma na uwajibikaji kupitia 
mikutano kati ya KBLM/KMK na Wakuu wa Idara (MDAs)na

v. Kuimarisha uhusiano na ushiriki wa Zanzibar katika Jumuiya 
na majukwaa ya kikanda na Kimataifa.

170. Mheshimiwa Spika, Programu ya Uratibu wa Majukumu ya 
Kikatiba na Kisheria ya BLM ili iweze kutekelezwa kikamilifu, 
kwa mwaka wa fedha 2025/2026, naliomba Baraza lako 
kuidhinisha jumla ya TZS. 530.60 Milioni kwa matumizi ya 
shughuli zilizopangwa.

 			ii.	 Programu	 Kuu	 ya	 Utumishi	 na	 Uendeshaji	 wa	 Ofisi	 ya	 Rais	
Baraza la Mapinduzi

171. Mheshimiwa Spika, Lengo kuu la Programu hii ni Kuimarisha 
Mazingira ya Kazi, kuongeza Ujuzi na ufanisi wa Wafanyakazi. 
Matokeo ya utekelezaji wa Programu hii ni kuwa na mfumo 
bora wa kisasa wa kuendesha shughuli za Ofisi, kuboresha 
mazingira ya kufanyia kazi na Uhifadhi wa Nyaraka na 
Kumbukumbu za Baraza la Mapinduzi (BLM). 

172. Mheshimiwa Spika, Katika kufikia malengo ya Programu hii, 
shughuli zifuatazo zimepangwa kutekelezwa:-
i. Kuimarisha miundombinu ya Ofisi, majengo pamoja na 

mazingira yake.

ii. Kuimarisha huduma za mawasiliano na utekelezaji wa kazi 
za kila siku za Ofisi.

iii.  Kutoa mafunzo ya muda mrefu na mfupi kwa wafanyakazi 
wa ofisi.

iv. Kutoa taaluma ya afya kuhusu kujikinga na maradhi 
yasiyoambukiza na VVU/UKIMWI.

173. Mheshimiwa Spika, Programu ya Utumishi na Uendeshaji 
ya Ofisi ya Rais Baraza la Mapinduzi ili iweze kutekelezwa 
kikamilifu, kwa mwaka wa fedha 2025/2026, naliomba Baraza 
lako kuidhinisha jumla ya TZS. 2,519.79 Milioni kwa matumizi 
ya shughuli zilizopangwa.

174. Mheshimiwa Spika, ili kuiwezesha Ofisi ya Baraza la Mapinduzi 
kutekeleza kazi zilizopangwa kwa mwaka wa fedha 
2025/2026, naliomba Baraza lako kuidhinisha jumla ya TZS. 
3,050.40 Milioni. Kati ya fedha hizo, TZS. 1,425.50 Milioni kwa 
ajili ya Matumizi Mengineyo na TZS. 1,624.90 Milioni kwa ajili 
ya Mshahara.

PROGRAMU KUU NA NDOGO ZA TAASISI YA AFISI YA RAIS YA 
UFUATILIAJI NA USIMAMIZI WA UTENDAJI SERIKALINI (FUNGU A09)

175. Mheshimiwa Spika, Taasisi ya Afisi ya Rais ya Ufuatliaji na 
Usimamizi wa Utendaji Serikalini (Fungu A09) ina jumla ya 
Programu Kuu mbili (2) na Programu Ndogo mbili (2) kama 
ifuatavyo: -

   i. Programu Kuu ya Usimamizi na Uratibu wa Miradi ya Serikali.

176. Mheshimiwa Spika, Lengo kuu la Programu hii ni Kusimamia na 
kufuatilia Miradi ya Vipaumbele na huduma zinazotekelezwa 
Serikalini ili kuewezesha Serikali kufikia malengo yake kwa 
wakati. Programu hii ina Programu Ndogo moja (1) ambayo 
ni Uratibu na Usimamizi wa vipaumbele vya Miradi ya Serikali.  

177. Mheshimiwa Spika, Katika kufikia malengo ya Programu hii, 
shughuli zifuatazo zitatekelezwa: -

i. Kufuatilia, kuratibu na kusimamia miradi ya kipaumbele 

ya Uchumi wa Buluu, Utalli, Miundombinu na Huduma za 
Kijamii,

ii. Kushiriki katika mikutano ya majadiliano kwa lengo 
la kukwamua vikwazo vya utekelezaji wa miradi ya 
kipaumbele,

iii. Kutoa mafunzo na ushauri wa kitaalamu kwa lengo la 
kuziwezesha Wizara na Taasisi kutekeleza kazi za miradi ya 
kipaumbele ili kukamilika kwa wakati, 

iv. Kutafuta fedha na kubuni mbinu mbadala kwa ajili ya 
utekelezaji wa miradi ya maendeleo,

v. Kufanya uchambuzi na tathmini za utekelezaji wa miradi 
na kuandaa mapendekezo ya kuimarisha utekelezaji wa 
miradi husika.

178. Mheshimiwa Spika, Programu ya Usimamizi na Uratibu wa 
Miradi ya Serikali ili iweze kutekelezwa, kwa mwaka wa fedha 
2025/2026, inahitaji jumla ya TZS. 1,938.31 Milioni. Kati ya fedha 
hizo TZS. 615.31 Milioni kwa ajili ya Matumizi Mengineyo na TZS. 
1,323.00 Milioni kwa ajili ya kutekeleza Mradi wa Maendeleo. 

   ii. Programu Kuu ya Mipango ya Miradi ya Kipaumbele na 
Uendeshaji

179. Mheshimiwa Spika, Lengo kuu la Programu hii ni kuandaa 
mipango ya Taasisi ya ZPDB na Uendeshaji wa taasisi ili 
kuweza kuendesha shughuli zake kwa ufanisi. Programu hii ina 
Programu Ndogo moja (1) ambayo ni Programu ya Mipango 
ya Miradi ya Kipaumbele na Uendeshaji.

180. Mheshimiwa Spika, Katika kufikia malengo ya Programu hii, 
shughuli zifuatazo zitatekelezwa: -

i. Kuandaa ripoti za utekelezaji wa taasisi na tathmini ikiwemo 
ripoti ya ‘stocktaking’ na ripoti ya mafanikio yaliyotokana 
na kuanzishwa kwa Taasisi ya ZPDB.

ii. Kuandaa mpango wa Mafunzo wa mwaka 2025/2026 
pamoja na mpango wa rasilimali watu wa Taasisi ya ZPDB.

iii. Kuandaa na kushiriki mafunzo ya mambo mtambuka na 
sheria za kiutumishi kwa wafanyakazi wa ZPDB.

181. Mheshimiwa Spika, Programu ya Mipango ya Miradi ya 
Kipaumbele na Uendeshaji ili iweze kutekelezwa, kwa mwaka 
wa fedha 2025/2026, naliomba Baraza lako kuidhinisha jumla 
ya TZS. 2,734.19 Milioni, kati ya fedha hizo TZS. 876.19 Milioni 
kwa ajili ya Matumizi Mengineyo na TZS. 1,858.00 Milioni kwa 
ajili ya mshahara.

182. Mheshimiwa Spika, Ili kuiwezesha Taasisi ya Afisi ya Rais ya 
Ufuatiliaji na Usimamizi wa Utendaji Serikalini kutekeleza kazi 
zilizopangwa kwa mwaka 2025/2026, naliomba Baraza lako  
kuidhinisha jumla ya TZS. 4,672.50 Milioni. Kati ya fedha hizo, 
TZS. 1,491.50 Milioni kwa ajili ya Matumizi Mengineyo na TZS. 
1,858.00 Milioni kwa ajili ya mshahara na TZS. 1,323.00 Milioni 
kwa ajili ya Mradi wa Maendeleo. Kiambatanisho Nambari 
03 kina ufafanuzi wa ziada.

PROGRAMU KUU NA NDOGO ZA TAASISI YA NYARAKA NA
 KUMBUKUMBU (FUNGU A10)

183. Mheshimiwa Spika, Taasisi ya Nyaraka na Kumbukumbu 
Fungu (A10) ina jumla ya Programu Kuu mbili (2) na Programu 
Ndogo mbili (2) kama ifuatavyo: -

   i. Programu Kuu ya utunzaji wa Nyaraka na Kumbukumbu kwa
     Matumizi ya Serikali na Umma.
 
184. Mheshimiwa Spika, Lengo kuu la Programu hii ni Kusimamia 

Nyaraka  na Kumbukumbu zote za Taasisi za Serikali ya 

Mapinduzi ya Zanzibar (SMZ) na Serikali ya Jamhuri ya 
Muungano wa Tanzania (SMT) kwa Taasisi zake zilizopo 
Zanzibar. Programu hii ina Programu Ndogo moja (1) ya 
Uhifadhi na Utunzaji wa Nyaraka na Kumbukumbu za Serikali 
na Umma.

185. Mheshimiwa Spika, Katika kufikia malengo ya Programu hii, 
Taasisi itatekeleza shughuli zifuatazo: -

i. Kuhaulisha na kuhuisha nyaraka,
ii. Uwekaji wa kodi (code) za mfumo wa RAMIS katika sava.
iii. Kukamilisha na kuchapisha Sera ya Nyaraka na 

kumbukumbu.
iv. Kutafsiri Sheria namba 8 ya Kuanzishwa Taasisi ya Nyaraka 

na Kumbukumbu na kutayarisha kanuni na miongozo ya 
usimamizi wa Nyaraka na Kumbukumbu.

v. Kufanya ukaguzi wa awali wa kumbukumbu na Nyaraka na 
Kuondoa mrundikano wa kumbukumbu tuli katika wizara.

vi. Kutayarisha Daftari la Uhai la Kumbukumbu (Retention 
Schedule).

vii. Kukusanya nyaraka taarifa za kihistoria (Oral History) kutoka 
kwa Wanajamii.

viii. Kutoa mafunzo, ushauri na uelewa juu ya usimamizi wa 
nyaraka na kumbukumbu kwa watendaji wa umma na 
jamii.

186. Mheshimiwa Spika, Programu ya Utunzaji wa Nyaraka na 
Kumbukumbu kwa Matumizi ya Serikali na Umma ili iweze 
kutekelezwa, kwa mwaka wa fedha 2025/2026, naliomba 
Baraza lako kuidhinisha jumla ya TZS. 320.20 Milioni kwa ajili ya 
Matumizi Mengineyo.

 ii. Programu Kuu ya Utawala na Uendeshaji.

187. Mheshimiwa Spika, malengo makuu ya Programu hii ni 
kuimarisha utendaji wa Taasisi na kuratibu shughuli za 
Taasisi ya Nyaraka na Kumbukumbu na Kuwajengea uwezo 
watumishi  wa Taasisi. Matokeo ya utekelezaji wa Programu 

hii yatapelekea kuimarika kwa utendaji wa Taasisi na Udhibiti 
wa Nyaraka na Kumbukumbu za Serikali. Programu hii ina 
Programu Ndogo moja (1) ambayo ni Programu ya Utawala 
na Uendeshaji.

188. Mheshimiwa Spika, Katika kufikia malengo ya Programu hii, 
Taasisi itatekeleza shughuli zifuatazo: -

i. Kuwajengea uwezo watumishi wa Taasisi ya Nyaraka na 
Kumbukumbu.

ii. Kuandaa vikao vya Bodi ya Ushauri ya Taasisi ya Nyaraka 
na Kumbukumbu

iii. Kutoa huduma za Utawala na Uendeshaji wa Taasisi.

189. Mheshimiwa Spika, Programu ya Utawala na Uendeshaji 
ili iweze kutekelezwa, kwa mwaka wa fedha 2025/2026, 
naliomba Baraza lako kuidhinisha jumla ya TZS. 2,166.49 Milioni, 
kati ya fedha hizo TZS. 696.89 Milioni kwa ajili ya Matumizi 
Mengineyo na TZS. 1,469.60 Milioni kwa ajili ya mshahara.

190. Mheshimiwa Spika, Ili kuiwezesha Taasisi ya Nyaraka na 
Kumbukumbu kutekeleza kazi zilizopangwa kwa mwaka 
2025/2026. Naliomba Baraza lako kuidhinisha jumla ya TZS 
2,486.70. Milioni Kati ya fedha hizo TZS. 1,017.10 Milioni kwa 
ajili ya Matumizi Mengineyo na TZS.1,469.60 Milioni kwa ajili ya 
Mshahara. 

MWELEKEO WA BAJETI KWA MAMLAKA YA SERIKALI MTANDAO 
INAYOSIMAMIWA NA AFISI YA RAIS – IKULU KWA MWAKA WA FEDHA 
2025/2026.

191. Mheshimiwa Spika, Kwa mwaka wa fedha 2025/2026 
Mamlaka ya Serikali Mtandao itatekeleza Majukumu yake 
kupitia Programu ya Usimamizi wa Utoaji wa huduma za 
Serikali kwa njia ya Mtandao. Kazi zifuatazo zimepangwa 
kutekelezwa;

i. Kujenga uwezo wa wafanyakazi wa Mamlaka ya Serikali 
Mtandao katika utumiaji wa mifumo ya TEHAMA;

ii. Kuimarisha Mifumo ya pamoja (shared System) ya Serikali 
Mtandao;

iii. Kuimarisha usalama wa mifumo pamoja na kuandaa 
miongozo mbalimbali ya TEHAMA;

iv. Kusimamia mifumo ya ukusanyaji wa mapato kwa njia ya 
kielektroniki;

v. Kuanza hatua za awali za ujenzi wa Jengo la Ofisi ya 
Mamlaka ya Serikali Mtandao pamoja na vituo vya 
kuhifadhia taarifa vya  dharura.

vi. Kuanza kutumika kwa mfumo wa Jukwaa la Huduma za 
Serikali (Unified Digital Government Platform) na

vii. Kufanya mapitio ya Mpango Mkakati wa Mamlaka.

192. Mheshimiwa Spika, Kwa mwaka wa fedha 2025/2026 
Mamlaka ya Serikali Mtandao ili iweze kutekeleza majukumu 
yake inaomba kuidhinishiwa Ruzuku ya jumla ya TZS. 4,620.50 
Milioni. Kati ya fedha hizo TZS. 2,801.20 Milioni kwa ajili ya 
matumizi Mengineyo na TZS.1,819.30 Milioni kwa ajili ya 
Mshahara. 

MIRADI YA MAENDELEO ITAKAYOTEKELEZWA NA AFISI YA RAIS – 
IKULU KWA MWAKA WA FEDHA 2025/2026
AFISI YA RAIS - IKULU (FUNGU A01) 

193. Mheshimiwa Spika, Afisi ya Rais - Ikulu, kwa mwaka wa 
fedha 2025/2026 imepanga kutekeleza Miradi mitatu (3) ya 
maendeleo kama ifuatavyo:- 

a. Mradi wa Uimarishaji wa Majengo ya Ikulu. 
b. Mradi wa Kuimarisha Mawasiliano ya Mfumo wa Sema na 

Rais Mwinyi (SNR). 
c. Mradi wa Kuimarisha Mfumo wa Ulinzi na Usalama katika 

Majengo ya Ikulu na Makaazi ya Mheshimiwa Rais wa 
Zanzibar na Mwenyekiti wa Baraza la Mapinduzi. 

194. Mheshimiwa Spika, shughuli za utekelezaji wa Miradi ya 
Maendeleo ili ziweze kutekelezwa kwa mwaka wa fedha 
2025/2026, naliomba Baraza lako kuidhinisha jumla ya TZS. 
8,700.00 Milioni. 

TAASISI YA AFISI YA RAIS YA UFUATILIAJI NA USIMAMIZI WA UTENDAJI 
SERIKALINI (FUNGU A09)

195. Mheshimiwa Spika, Taasisi ya Afisi ya Rais ya Ufuatiliaji na 
Usimamizi wa Utendaji serikalini kwa mwaka wa fedha 
2025/2026 imepanga kutekeleza Mradi  wa Programu 
ya Malezi na Makuzi ya Awali ya Mtoto (Early Childhood 
Development Programme - ECDP).

196. Mheshimiwa Spika, Shughuli za utekelezaji wa Mradi huu 
ili ziweze kutekelezwa kwa mwaka wa fedha 2025/2026, 
naliomba Baraza lako kuidhinisha jumla ya TZS. 1,323.00 
Milioni

TAASISI YA NYARAKA NA KUMBUKUMBU (FUNGU A10) 

197. Mheshimiwa Spika, Taasisi ya Nyaraka na Kumbukumbu kwa 
mwaka wa fedha 2025/2026 inaendelea kutekeleza Mradi 
mmoja wa ujenzi wa jengo jipya la ghorofa tano (G+5). 

198. Mheshimiwa Spika, Kwa mwaka wa fedha 2025/2026, mradi 
huu utaendelea kutekelezwa chini ya Programu ya Ujenzi 
wa Ofisi za Serikali unaosimamiwa na Ofisi ya Rais Fedha na 
Mipango. 

MAOMBI YA FEDHA YA KAZI ZILIZOPANGWA KUTEKELEZWA KWA 
MWAKA WA FEDHA 2025/2026

199. Mheshimiwa Spika, Ili Afisi ya Rais – Ikulu iweze kutekeleza 
kazi zilizopangwa kwa mwaka wa fedha 2025/2026 naliomba 
Baraza lako kuidhinisha makadirio ya matumizi ya Programu 
za Afisi ya Rais – Ikulu, jumla ya TZS. 34,916.70 Milioni. Kati 
ya Fedha hizo, Afisi ya Rais Ikulu Fungu (A01) naiombea TZS. 

24,707.10 Milioni, Baraza la Mapinduzi Fungu (A02) naiombea 
TZS. 3,050.40 Milioni, Taasisi ya Afisi ya Rais ya Ufuatiliaji na 
Usimamizi wa utendaji Serikalini  Fungu (A09) naiombea 
TZS. 4,672.50 Milioni na Taasisi ya Nyaraka na Kumbukumbu 
Fungu (A10) naiombea TZS. 2,486.70 Milioni. 

HITIMISHO

200. Mheshimiwa Spika, Kwa heshima, napenda kuchukua fursa 
hii kutoa shukrani za dhati kwa Wahisani na Washirika wetu 
wa Maendeleo ambao wameendelea kuwa nguzo muhimu 
katika kuwaletea wananchi wetu maendeleo endelevu. 
Ushirikiano wao na mchango wao umetuwezesha kutekeleza 
mipango na mikakati ya maendeleo.

201. Mheshimiwa Spika, Kwa namna ya pekee, tunatoa shukrani 
zetu kwa United Nations Development Programme (UNDP), 
United Nations Population Fund (UNFPA), Big Win Philanthropy, 
Tony Blair Institute for Global Change (TBI) na Jumuiya za 
Diaspora wa Zanzibar kwa mchango wao mkubwa katika 
maeneo mbalimbali ya maendeleo ya kijamii na kiuchumi. 
Kadhalika, tunatambua kwa heshima kubwa usaidizi 
unaotolewa na Turkish Cooperation and Coordination 
Agency (TÌKA), ambao umeendelea kuimarisha Taasisi ya 
Nyaraka na Kumbukumbu Zanzibar. Tunathamini kwa dhati 
mshikamano huu wa kimataifa na tunatarajia kuendeleza 
ushirikiano huu kwa manufaa ya pamoja na kwa mustakabali 
mwema wa taifa letu.

202. Mheshimiwa Spika, Kabla  sijahitimisha hotuba yangu, 
naomba nitumie fursa hii kutoa rai kwetu sisi sote, kama 
Viongozi na Wawakilishi wa Wananchi, kuhakikisha 
tunasimama imara na kuwa mfano wa kuigwa katika kulinda 
na kuendeleza misingi ya amani, mshikamano na upendo 
miongoni mwa jamii zetu. Tunapaswa kuyatendea haki 
majukumu tuliyokabidhiwa kwa kuwahudumia wananchi 
kwa uadilifu, uwazi na kwa kutimiza ahadi tulizozitoa wakati 
wa kuomba dhamana yao.

203. Mheshimiwa Spika, Ni muhimu kudumisha mshikamano wetu 
na kuendelea kushirikiana kwa dhati kumpa kila aina ya 
usaidizi Mheshimiwa Dk. Hussein Ali Mwinyi, Rais wa Zanzibar 
na Mwenyekiti wa Baraza la Mapinduzi, ili aweze kutekeleza 
majukumu yake ya kiuongozi kwa mafanikio makubwa na 
kufikia malengo ya maendeleo tuliyoyaweka kama taifa. 
Umoja wetu ndio msingi wa mafanikio yetu ya pamoja.

204. Mheshimiwa Spika, Kwa namna ya pekee naomba 
kuwapongeza na kuwashukuru kwa dhati Viongozi na 
Watendaji Wote wa Afisi ya Rais Ikulu nikianza na Katibu 
wa Baraza la Mapinduzi na Katibu Mkuu Kiongozi Mhandisi 
Zena Ahmeid Said,  Katibu Mkuu Afisi ya Rais Ikulu Ndugu 
Saleh Juma Mussa, Naibu Katibu Baraza la Mapinduzi Dkt. 
Juma Yakut Juma, Naibu Katibu Msaidizi Baraza la Mapinduzi 
Ndugu Suleiman Ali Suleiman (Shihata), Wakuu wa Taasisi 
wakiongozwa na Profesa Mohammed Hafidh Khalfan, 
Mtendaji  Mkuu wa Taasisi ya Afisi ya Rais ya Ufuatiliaji na 
Usimamizi wa Utendaji  Serikalini, Ndugu Khatib Suleiman 
Khatib Mkurugenzi Taasisi ya Nyaraka na Kumbukumbu 
Zanzibar, Ndugu Said Seif Said Mkurugenzi Mkuu wa Mamlaka 
ya Serikali Mtandao Zanzibar, Mheshimiwa Balozi,  Masoud 
Abdallah Balozi,  Katibu wa Rais Ikulu, Wasaidizi wa Mheshimiwa 
Rais wa Zanzibar na Mwenyekiti wa Baraza la Mapinduzi, 
Wakurugenzi na watendaji wa ngazi zote kwa upendo, 
ushirikiano na kazi nzuri wanazozifanya. Nimeshuhudia 
utendaji wao uliyo makini, naomba waendelee kuzidisha 
juhudi na ubunifu.

205. Mheshimiwa Spika, Vilevile, napenda kutumia nafasi hii 
kuwapongeza na kuwashukuru kwa dhati wananchi wa 
Jimbo la Pangawe kwa kuendelea kunionesha imani yao 
na kwa ushirikiano mzuri wanaonipatia katika kutekeleza 
majukumu yangu ya kuwahudumia. Mchango wao na 
ushirikiano wao ndio chachu ya mafanikio tunayoyapata.

206. Mheshimiwa Spika, niendelee kukushukuru tena wewe 

binafsi, pamoja na Mheshimiwa Naibu Spika, Wenyeviti wa 
Baraza na Waheshimiwa Wajumbe wote na watendaji wa 
Baraza kwa ushirikiano wenu Mkubwa mnayoipa Afisi ya 
Rais Ikulu. Ni dhahiri, kwamba mafanikio ya utekelezaji wa 
majukumu na malengo ya Afisi hii yamewezekana kutokana 
na ushirikiano wenu.

207. Mheshimiwa Spika, Naliomba Baraza lako tukufu lipokee, 
lijadili na hatimae lipitishe Bajeti hii pamoja na kutupatia 
ushauri na maelekezo ambayo yataimarisha utekelezaji 
wake.

208. Mheshimiwa Spika, naomba kutoa hoja.

DRAFT 

                                 KIAMBATANISHO NAMBARI. 6. ZIARA ZA NJE YA NCHI 

ZIARA NCHINI QATAR (OKTOBA 2024). 

Mnamo Oktoba 2024, Mheshimiwa Dkt. Hussein Ali Mwinyi, Rais wa Zanzibar na 

Mwenyekiti wa Baraza la Mapinduzi, alifanya ziara ya siku mbili nchini Qatar 

kuhudhuria maadhimisho ya miaka 30 ya Mwaka wa Kimataifa wa Familia.  

Katika ziara hiyo, Rais Mwinyi alikutana na viongozi mbalimbali wa Qatar 

kujadili ushirikiano kati ya nchi hizo mbili: 

 Waziri wa Mambo ya Kiislamu wa Qatar, Mheshimiwa Ghanem bin 

Shaheen bin Ghanem Al Ghanim: Walijadili ushirikiano wa pande mbili 

katika masuala ya dini na jamii.  

 Waziri wa Nishati wa Qatar, Mheshimiwa Saad bin Sherida Al-Kaabi: 

Mazungumzo yao yalihusu uwezekano wa Qatar kuiuzia Tanzania 

mbolea aina ya Urea kwa gharama nafuu.  

 Afisa Mtendaji Mkuu wa Qatar Charity, Bw. Yousef Bin Ahmed Al Kuwari: 

Rais Mwinyi alitembelea makao makuu ya Qatar Charity na kupongeza 

miradi yao ya kibinadamu na maendeleo nchini Tanzania, akielezea 

matarajio ya ushirikiano zaidi katika sekta hizo.   

Katika mahojiano na Shirika la Habari la Qatar (QNA), Rais Mwinyi alisifu juhudi 

za Qatar katika kuimarisha ustawi wa familia, akibainisha kuwa Qatar ni mfano 

bora wa kimataifa katika kuwajali na kuwaendeleza familia. 

ZIARA NCHINI CHINA (NOVEMBA 2024): 

Mnamo Novemba 2024, Mheshimiwa Dkt. Hussein Ali Mwinyi, Rais wa Zanzibar 

na Mwenyekiti wa Baraza la Mapinduzi, alihudhuria Maonesho ya 7 ya 

Kimataifa ya Uagizaji Bidhaa ya China (CIIE) yaliyofanyika Shanghai. 

Maonesho haya, yenye kaulimbiu "Enzi Mpya, Mustakabali wa Pamoja", 

yalilenga kukuza biashara na uwekezaji kati ya China na nchi nyingine, 

ikiwemo Tanzania. Tanzania iliheshimiwa kuwa moja ya nchi wageni wa 

heshima katika maonesho hayo, sambamba na Ufaransa, Malaysia, Saudi 

Arabia, na Uzbekistan. 

Katika ziara hiyo, Rais Mwinyi alikutana na viongozi mbalimbali wa China na 

wawekezaji kujadili ushirikiano wa kiuchumi na uwekezaji kati ya China na 

Zanzibar. Mazungumzo hayo yalihusu: 

 Warsha ya Uwekezaji na Biashara: Rais Mwinyi aliongoza warsha maalum 

ya kukuza uwekezaji na utalii iliyoandaliwa na Mamlaka ya Kukuza 

Uwekezaji Zanzibar (ZIPA) kwa kushirikiana na Ubalozi wa China nchini 

Tanzania. Alisisitiza kuwa China ni mshirika muhimu wa Zanzibar, huku 

akieleza kuwa China imewekeza takriban dola za Kimarekani milioni 245 

katika miradi 17 Zanzibar, ikitoa ajira zaidi ya 8,000 kwa wananchi wa 

Zanzibar. 

 Utiaji Saini wa Mikataba ya Kibiashara: Rais Mwinyi alishuhudia utiaji saini 

wa mikataba mbalimbali kati ya kampuni za Tanzania na China. 

Mikataba hiyo inalenga kuimarisha biashara na kuongeza thamani ya 

bidhaa zinazouzwa nje ya nchi. Baadhi ya makubaliano yalifanyika kati 

ya kampuni ya Zanzibar Seaweed Company na Dafeng Huixiang 

Biochemical Products Company, pamoja na kampuni ya Sisalana 

Tanzania Company Ltd na Shanghai Linghang Group. 

 Mazungumzo na Viongozi wa China: Rais Mwinyi alifanya mazungumzo 

na maafisa waandamizi wa Serikali ya China kuhusu uimarishaji wa 

ushirikiano wa kiuchumi na uwekezaji katika sekta za viwanda, kilimo, na 

utalii. 

Katika hotuba yake kwenye maonesho hayo, Rais Mwinyi alisisitiza kuwa China 

ni mshirika wa muda mrefu wa Tanzania na kwamba uhusiano wa kiuchumi 

kati ya nchi hizo umeendelea kukua, huku biashara kati ya Tanzania na China 

ikifikia dola bilioni 8.78 mwaka 2023. 

Ziara hii ililenga kuvutia wawekezaji zaidi kuwekeza Zanzibar na kuimarisha 

uhusiano wa kiuchumi kati ya China na Tanzania kwa ujumla. 

ZIARA NCHINI MSUMBIJI (AGOSTI 2024) 

Mnamo Agosti 2024, Mheshimiwa Dkt. Hussein Ali Mwinyi, Rais wa Zanzibar na 

Mwenyekiti wa Baraza la Mapinduzi, alifanya ziara rasmi nchini Msumbiji kwa 

mwaliko wa Rais wa Msumbiji, Mheshimiwa Filipe Jacinto Nyusi. Ziara hii ililenga 

kuimarisha ushirikiano kati ya Zanzibar na Msumbiji katika sekta mbalimbali za 

maendeleo. 

 Mazungumzo na Rais Filipe Nyusi: Katika mazungumzo yao, Rais Mwinyi 

na Rais Nyusi walijadili masuala ya ushirikiano katika sekta za biashara, 

uwekezaji, uchukuzi, na mawasiliano. Walisisitiza umuhimu wa kuimarisha 

uhusiano wa kibiashara kati ya nchi hizo mbili na kutafuta fursa za 

pamoja za maendeleo. 

 Kukutana na Waziri wa Uchukuzi na Mawasiliano: Rais Mwinyi alikutana 

pia na Waziri wa Uchukuzi na Mawasiliano wa Msumbiji, Dkt. Mateus 

Magala. Mazungumzo yao yalijikita katika kuimarisha ushirikiano katika 

sekta za uchukuzi na mawasiliano, ikiwemo kubadilishana uzoefu na 

kujenga miundombinu ya kisasa. 

 Ziara katika Miradi ya Maendeleo: Pamoja na shughuli za kiserikali, Rais 

Mwinyi alitembelea miradi mbalimbali ya maendeleo inayofadhiliwa na 

Serikali ya Msumbiji. Ziara hizi zilitolewa fursa ya kujionea utekelezaji wa 

miradi ya maendeleo na kujifunza mbinu za ufanisi katika usimamizi wa 

miradi. 

 Ziara katika Miundombinu ya Bandari: Rais wa Zanzibar na Mwenyekiti 

wa Baraza la Mapinduzi, Dkt. Hussein Ali Mwinyi, alipata nafasi ya 

kutembelea Bandari ya Maputo nchini Msumbiji mnamo Septemba 8, 

2024. Katika ziara hiyo, Rais Mwinyi alitembelea mitambo ya kisasa ya 

kubebea na kushusha mizigo katika meli, ambapo alijionea shughuli za 

uendeshaji wa bandari hiyo.  

Ziara hii ililenga kuimarisha uhusiano wa kihistoria kati ya Zanzibar na Msumbiji 

na kufungua milango ya ushirikiano zaidi katika sekta za maendeleo. 

ZIARA NCHINI ZIMBABWE (NOVEMBA 2024) 

Mnamo Novemba 2024, Mheshimiwa Dkt. Hussein Ali Mwinyi, Rais wa Zanzibar 

na Mwenyekiti wa Baraza la Mapinduzi, alihudhuria Mkutano wa Viongozi 

Wakuu wa Nchi Wanachama wa Jumuiya ya Maendeleo Kusini mwa Afrika 

(SADC) uliofanyika jijini Harare, Zimbabwe. Katika mkutano huo, alimwakilisha 

Rais wa Jamhuri ya Muungano wa Tanzania, Mheshimiwa Dkt. Samia Suluhu 

Hassan, ambaye ni Mwenyekiti wa Asasi ya Siasa, Ulinzi na Ushirikiano wa 

Usalama wa SADC. 

Mambo Muhimu Yaliyojadiliwa 

Mkutano huo wa siku mbili ulikuwa na ajenda mbalimbali za kikanda, ikiwemo: 

 Hali ya ulinzi na usalama katika ukanda wa SADC, hususan changamoto 

za kiusalama zinazoikumba baadhi ya nchi wanachama. 

 Migogoro ya kisiasa katika mataifa wanachama na hatua zinazoweza 

kuchukuliwa kuimarisha utulivu wa kisiasa na kijamii. 

 Tathmini ya matokeo ya uchaguzi katika baadhi ya nchi wanachama 

na mjadala wa jinsi ya kuimarisha demokrasia katika ukanda huo. 

 Hali ya kisiasa nchini Msumbiji, hususan juhudi za kurejesha amani na 

utulivu kufuatia changamoto za kiusalama zinazoikumba nchi hiyo. 

Mkutano huo ulifungwa rasmi na Mwenyekiti wa SADC, Mheshimiwa Emmerson 

Dambudzo Mnangagwa, Rais wa Zimbabwe, ambaye alisisitiza mshikamano 

wa nchi wanachama katika kutafuta suluhisho la changamoto mbalimbali 

zinazoikabili jumuiya hiyo. 

Ziara hii ilionyesha dhamira ya Tanzania katika kushiriki kikamilifu katika masuala 

ya kikanda, kuimarisha mshikamano wa nchi wanachama wa SADC, na 

kushiriki katika juhudi za kuleta maendeleo, amani, na usalama wa ukanda wa 

Kusini mwa Afrika. 

ZIARA NCHINI INDONESIA (SEPTEMBA 2024) 

Mnamo Septemba 2024, Mheshimiwa Dkt. Hussein Ali Mwinyi, Rais wa Zanzibar 

na Mwenyekiti wa Baraza la Mapinduzi, alifanya ziara rasmi nchini Indonesia. 

Ziara hiyo ilihusisha ushiriki wake katika Mkutano wa Pili wa Jukwaa la Indonesia 

na Afrika, ambapo alimwakilisha Rais wa Jamhuri ya Muungano wa Tanzania, 

Mheshimiwa Dkt. Samia Suluhu Hassan. 

Mambo Muhimu Yaliyojadiliwa na Kutekelezwa Katika Ziara 

1. Ushirikiano wa Kimkakati katika Ujenzi wa Bandari ya Mangapwani 

 Rais Dk. Mwinyi alikutana na uongozi wa Shirika la Pelindo, linalomilikiwa 

na Serikali ya Indonesia, ambapo alieleza kuwa Serikali ya Mapinduzi ya 

Zanzibar (SMZ) iko tayari kushirikiana na shirika hilo katika ujenzi wa 

Bandari Jumuishi ya Mangapwani. 

 Bandari hiyo itaunganisha huduma za uhifadhi wa nafaka, makontena, 

bandari kavu, chelezo, pamoja na hifadhi ya mafuta, ikiwa na lengo la 

kuwa Trans-shipment Port kwa ukanda wa Afrika Mashariki na Kusini mwa 

Afrika. 

 Katika mazungumzo yao, Mkurugenzi Mkuu wa Pelindo, Bw. Arif 

Suhartono, alisisitiza kuwa ziara hii iwe msingi wa ushirikiano wa kimkakati 

kati ya Indonesia na Zanzibar. 

2. Ziara Katika Kiwanda cha Kusarifu Majani ya Mkarafuu (Indesso) 

 Rais Dk. Mwinyi alitembelea Kiwanda cha INDESSO kilichopo Cileungsi, 

Jakarta, ambacho kinasarifu majani ya mkarafuu kwa ajili ya 

kutengeneza bidhaa mbalimbali kama vile mafuta kwa matumizi ya 

dawa na manukato. 

 Mkurugenzi Mtendaji wa Indesso, Bw. Robby Gunawan, alieleza kuwa 

kiwanda hicho kimekuwa na mafanikio makubwa tangu kuanzishwa 

kwa vinu nane vya kusarifu majani ya mkarafuu visiwani Pemba mwaka 

2019. 

 Rais Dk. Mwinyi alijionea hatua mbalimbali za uzalishaji wa bidhaa hizo 

na kupongeza juhudi za kampuni hiyo katika kukuza uchumi na kutoa 

ajira kwa wananchi wa Zanzibar. 

3. Ushiriki Katika Mkutano wa Indonesia na Afrika 

 Rais Dk. Mwinyi alihudhuria Mkutano wa Pili wa Jukwaa la Indonesia na 

Afrika uliofanyika katika kisiwa cha Bali. 

 Mkutano huo ulijadili ushirikiano wa kiuchumi kati ya Indonesia na 

mataifa ya Afrika, fursa za uwekezaji, biashara, na uimarishaji wa sekta 

mbalimbali za maendeleo. 

Ziara hii imeimarisha uhusiano kati ya Zanzibar na Indonesia, hususan katika 

sekta za uchumi wa buluu, usafirishaji, biashara, na viwanda, huku ikifungua 

milango ya ushirikiano wa kimkakati kwa maendeleo ya Zanzibar. 

KIAMBATANISHO NAMBARI. 7. ORODHA YA WAGENI WALIOMTEMBELEA MHESHIMIWA RAIS 
KWA KIPINDI CHA MIEZI TISA 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

1.  
Rais wa Baraza la Taifa na 
Spika wa Bunge la Cuba, 
Esteban Lazo Hernandez na 
Ujumbe wake 

Ushirikiano kati ya Zanzibar na 
Cuba katika maendeleo. 

5 Machi 2025 

Mchango wa Cuba katika sekta ya 
Afya na ustawi wa Zanzibar. 

 Fursa za kushirikiana katika 
Uchumi wa Buluu, Elimu, Utalii, 
Teknolojia, Utamaduni, Michezo. 

2.  
Mkurugenzi Mkuu wa 
UNESCO, Audrey Azoulay 
na ujumbe wake 

Kuendeleza Uchumi wa Buluu 
kama kipaumbele cha Zanzibar. 

5 Machi 2025 
Misaada ya kitaalamu, teknolojia 
na fedha kwa maendeleo ya 
Uchumi wa Buluu. 

Changamoto za kuhifadhi mji 
mkongwe. 

3.  Waigizaji na Watengenezaji 
wa Filamu kutoka India 

Kuongeza idadi ya Watalii kutoka 
Asia, hasa India. 

1 Machi 2025 

Ushirikiano katika kutangaza 
vivutio vya utalii vya Zanzibar 
kupitia filamu. 
Umuhimu wa kutangaza Zanzibar 
kama kivutio cha utalii nchini India. 

4.  
Mkurugenzi Muendeshaji wa 
Benki ya Dunia Kanda ya 
Kusini mwa Afrika, Milena 
Stefanova na ujumbe wake 

Misaada ya Benki ya Dunia ya 
dola milioni 100 kwa sekta ya Afya 
Zanzibar. 

18 Februari 2025 Malengo ya Zanzibar kuwa kituo 
cha utalii wa tiba (Healing Island). 
Ushirikiano na Benki ya Dunia 
katika kuimarisha huduma za afya. 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

5.  
Balozi wa Romania nchini 
Tanzania, Mheshimiwa 
Gentiana Serbu 

Kuimarisha ushirikiano kati ya 
Zanzibar na Romania katika sekta 
mbalimbali (Elimu, Afya, Mafuta na 
Gesi, Mawasiliano, Teknolojia, 
Usimamizi wa Maafa). 

14 Februari 2025 
Changamoto ya taka za plastiki na 
mazingira ya baharini. 

Fursa za ushirikiano katika 
viwanda na uwekezaji. 

6.  
Wawekezaji na 
Wafanyabiashara wa Saudi 
Arabia 

Fursa za Uwekezaji katika sekta 
za Kilimo, Mafuta, Gesi, na 
Miundombinu. Mikataba ya 
Ushirikiano kati ya Zanzibar na 
Saudi Arabia. 

19 Disemba 2024 

7.  
Dkt. Zakir Naik (Mwanazuoni 
kutoka Taasisi ya Putrajaya, 
Malaysia) 

Utalii wa Maadili, maendeleo ya 
Zanzibar, na nafasi ya kuendeleza 
utalii na ajira kwa vijana. 

31 Disemba 2024 

8.  Gavana wa Benki Kuu ya 
Tanzania, Emmanuel Tutuba 

Athari ya kushuka kwa dola, 
mchango wa Benki Kuu katika 
kubadili noti za zamani, na 
kuhamasisha wananchi kutumia 
fedha za ndani. 

19 Disemba 2024 

9.  
Tume ya Maboresho ya Kodi 
(Mwenyekiti: Balozi Ombeni 
Sefue) 

Mapendekezo kuhusu maboresho 
ya mifumo ya kodi kwa Serikali ya 
Zanzibar na Serikali ya Muungano. 

16 Disemba 2024 

10.  
Bodi mpya ya Wadhamini ya 
Taasisi ya Benjamin Mkapa 
Foundation (Bodi ya BMF) 

Ukuaji endelevu wa sekta ya afya, 
ushirikiano na Serikali zote mbili za 
SMT na SMZ, na uongozi wa Bodi 
mpya ya BMF. 

14 Disemba 2024 

11.  Madaktari kutoka Hospitali 
ya MIOT ya India 

Huduma nzuri kwa Wazanzibari, 
hasa wagonjwa wa moyo, saratani, 
na kiharusi. 

11 Disemba 2024 
Uhusiano mzuri kati ya Hospitali ya 
MIOT ya India na Serikali ya 
Mapinduzi ya Zanzibar. 
Fursa ya kubadilishana uzoefu kati 
ya madaktari wa Hospitali ya MIOT 
ya India na wataalamu wa ndani. 

12.  Ujumbe kutoka Kamisheni ya 
Umoja wa Ulaya 

Fursa za uwekezaji Zanzibar 
katika sekta ya Uchumi wa Buluu, 7 Disemba 2024 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

utalii, bandari, mafuta, gesi, na 
usafirishaji wa majini. 
Zanzibar na umeme wa uhakika 
kwa miradi mikubwa ya maendeleo 
na ongezeko la hoteli za kitalii. 
Umoja wa Ulaya kuiunga mkono 
Zanzibar katika kukuza uchumi 
kupitia sekta za kimkakati kama 
Utalii. 

13.  
Balozi mpya wa Uingereza, 
Mheshimiwa Marianne 
Young 

Zanzibar kuwa kivutio kikubwa cha 
utalii wa kisasa na usio na misimu. 

5 Disemba 2024 

Uwepo wa mahitaji ya uwekezaji 
katika sekta ya Uchumi wa Buluu, 
bandari, mafuta na gesi, na 
usafirishaji wa majini. 
Uwepo wa misimu yote ya utalii 
kwa kuboresha vivutio vya utalii 
kwa wageni. 

14.  Uongozi wa Benki ya Stanbic 

Uamuzi wa kufungua tawi la benki 
Zanzibar kutaimarisha huduma za 
kifedha kwa wananchi. 

14 Novemba 2024 
Ukuaji wa uchumi unahitaji taasisi 
za kifedha makini. 
Ujenzi wa tawi katika Mtaa wa 
Biashara wa Mlandege na 
uwekezaji wa Shilingi Milioni Mia 
Nane. 

15.  Madaktari Bingwa kutoka 
Geneva 

Haja ya kuwepo Ushirikiano wa 
kimataifa katika kupambana na 
Maradhi yasioambukiza. 

12 Novemba 2024 Zanzibar kuungwa mkono zaidi 
katika kupambana na maradhi 
yasioambukiza na usafirishaji wa 
wagonjwa. 

16.  Madaktari Bingwa kutoka 
Taasisi ya GAPIO 

Ujenzi wa miundombinu bora ya 
afya, hospitali za wilaya, na vituo 
vya afya Unguja na Pemba. 

21 Oktoba 2024 
Kuimarisha sekta ya afya, 
utaalamu, na kuwajengea uwezo 
watendaji wa sekta ya afya. 
Kuanzishwa kwa bima ya afya kwa 
wenyeji na wageni na mipango ya 
kidigitali katika huduma za bima. 

17.  Mabalozi wa Nchi za Afrika Ushirikiano wa kiuchumi, fursa za 21 Oktoba 2024 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

(Burundi, Comoro, Kenya, 
Malawi, Misri, Morocco, 
Sudan, Rwanda, Uganda, 
Zambia) 

utalii, usafiri wa baharini, uvuvi, 
mafuta na gesi pamoja na kilimo 
cha viungo. 

18.  
Waziri wa Kilimo wa Iran, Dr. 
Gholamreza Nouri, na 
ujumbe wa wataalamu 15 

Ushirikiano katika kilimo, utalii, 
uhandisi, na sekta ya usafirishaji 
wa baharini 

18 Oktoba 2024 

19.  
Meneja Mwandamizi wa 
Global Fund, Dk. Sara 
Asiimwe, na ujumbe wake 

Miundombinu ya afya, ushirikiano 
katika sekta ya afya, bima ya afya 
kwa wageni 

15 Oktoba 2024 

20.  Mufti Ismael Menk na 
ujumbe wake 

Kongamano la Kiislamu la 
Kimataifa, masuala ya kidini na 
kisiasa 

12 Oktoba 2024 

21.  Gavana wa Jiji la Moroni 
(Comoro), Ibrahim Mzee 

Diplomasia ya uchumi, fursa za 
biashara, usafiri wa vyombo vya 
baharini, utamaduni wa Kiswahili 

9 Oktoba 2024 

22.  
Rais wa Kampuni ya 
Samsung C& T, Oh SeChul, 
na ujumbe wake 

Uwekezaji katika utalii, uchumi wa 
buluu, usafirishaji, mafuta na gesi 4 Oktoba 2024 

23.  
Balozi mpya wa Italia, 
Mheshimiwa Giuseppe Sean 
Coppola 

Bima ya afya kwa watalii, 
ushirikiano katika utalii, usimamizi 
wa taka, uchumi wa buluu 

26 Septemba 
2024 

24.  

Waziri wa Nchi, Ofisi ya 
Makamu wa Rais 
(Muungano na Mazingira), 
Dk. Ashatu Kijaji, na ujumbe 
wake 

Mazungumzo ya kiutawala na 
maendeleo ya mazingira 25 Septemba 

2024 

25.  

Mkurugenzi Mkaazi wa 
Taasisi ya Korea Overseas 
Infrastructure and Urban 
Development (KiND), Bw. 
Kim Jong Hoon 

Uwekezaji katika miradi ya 
miundombinu, mradi wa Mchezo 
wa Maji 24 Septemba 

2024 

26.  
Naibu Waziri wa Mambo ya 
Nje wa Oman, Khalid 
Almuslahi 

Pongezi kwa ushirikiano wa Oman 
katika miradi ya maendeleo ya 
Zanzibar, ujenzi wa hospitali ya 
Mahonda, Mji Mkongwe, na 
kudumisha uhusiano wa 
kidiplomasia 

26 Septemba 
2024 

27.  
Princess Sophie wa 
Uingereza (Duchess of 
Edinburgh) 

Zanzibar na ugonjwa wa Trakoma, 
misaada ya Uingereza kwa sekta 
ya afya, na juhudi za Zanzibar 
kudhibiti magonjwa 
yasiyoambukiza. 

19 Septemba 
2024 

28.  Timu ya Wawekezaji kutoka Fursa za uwekezaji Zanzibar, hasa 17 Septemba 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

Bara la Asia utalii wa mikutano, michezo, afya 
na matamasha, na juhudi za Rais 
Mwinyi kutangaza Zanzibar 
kimataifa. 

2024 

29.  
Mkuu wa Chuo Kikuu cha 
Imperial cha Uingereza, 
Profesa Lam Wamsley 

Ushirikiano wa kitaaluma, 
programu mpya za mafunzo, na 
kuimarisha Vyuo vya Elimu ya Juu 
Zanzibar katika maeneo ya 
biashara, afya, na utafiti. 

13 Septemba 
2024 

30.  
Kaimu Balozi Mdogo wa 
China Zanzibar, Chang Ming 
na Madaktari wa China 

Ushirikiano wa China na Zanzibar 
katika sekta ya afya, ujenzi wa 
hospitali, na misaada ya mafunzo 
na vifaa vya matibabu, pamoja na 
teknolojia mpya za uchunguzi wa 
maradhi. 

26 Agosti 2024 

31.  Balozi wa Umoja wa Ulaya, 
Mheshimiwa Christine Grau 

 Sekta ya mwani, wakulima 
wanawake, mafunzo na vifaa vya 
kisasa.   

21 Agosti 2024 Uchumi wa Buluu kama sera kuu 
ya uchumi wa Zanzibar.  
Fursa za maendeleo katika utalii 
na uwekezaji. 

32.  Balozi wa India, Mheshimiwa 
Bishwadip Dey 

Ushirikiano wa Kidiplomasia, tawi 
la Chuo Kikuu cha IIT Madras 
Zanzibar.  Sekta ya elimu, 
teknolojia na uwekezaji Zanzibar.   20 Agosti 2024 

Kuendeleza ushirikiano wa 
biashara na utalii. 

33.  Balozi wa Mali, Mheshimiwa 
Madou Diallo 

Uhusiano wa kihistoria wa miji ya 
Timbuktu na Zanzibar. 

14 Agosti 2024 
  Ushirikiano wa kibiashara na 
manufaa kwa wafanyabiashara.  

Usimamizi wa amani na 
maendeleo ya uchumi. 

34.  
Mkuu wa Taasisi ya Bankers 
Without Boundaries, Bw. 
Matteo Scollabrino 

Uwekezaji wa miradi isiyo na athari 
za kimazingira.  
Gharama za uendeshaji miradi 
kuwa nafuu.  

14 Agosti 2024 

NAM. AINA YA WAGENI/UGENI HOJA ZA MSINGI 
ZILIZOZUNGUMZWA 

TAREHE YA 
MAZUNGUMZO 

Uwekezaji katika sekta za uchumi 
wa buluu, kilimo, nishati, na afya. 

35.  
Waziri wa Mambo ya Nje, 
Balozi Mahmoud Thabit 
Kombo 

Uwekezaji Zanzibar, fursa za 
uwekezaji, na mazingira bora ya 
kibiashara.   
Utafutaji wa wawekezaji kutoka 
Asia na Mashariki ya Mbali. 

09 Agosti 2024 

36.  
Mheshimiwa Earle 
Courtenay Rattray (Kiongozi 
Mkuu wa Kamati ya Uongozi 
ya Umoja wa Mataifa) 

Masuala ya amani na mfuko wa 
maendeleo wa Umoja wa Mataifa 8 Agosti 2024 

37.  Mheshimiwa David Concar 
(Balozi wa Uingereza) 

Uwakilishi wa Uingereza nchini na 
kumaliza kipindi chake cha 
uwakilishi 

6 Agosti 2024 

38.  Mheshimiwa Fahad Rashid 
Al Marekhi (Balozi wa Qatar) 

Ushirikiano wa kidiplomasia kati ya 
Zanzibar na Qatar 6 Agosti 2024 

39.  Mheshimiwa Didier Chassot 
(Balozi wa Switzerland) 

Maendeleo ya ushirikiano kati ya 
Zanzibar na Switzerland 17 Julai 2024 

40.  
Mheshimiwa Zhang Xinwen 
(Makamu Mwenyekiti wa 
Jimbo la Shandong, China) 

Ushirikiano katika sekta za uchumi 
wa buluu, uvuvi, utalii, na kilimo 17 Julai 2024 

41.  
Mheshimiwa Katherine Clark 
(Ujumbe wa Wabunge wa 
Marekani) 

Masuala ya ushirikiano wa 
kiuchumi na kisiasa kati ya 
Zanzibar na Marekani 

16 Julai 2024 

42.  
Mheshimiwa Thomas Ostros 
(Makamu wa Rais wa Benki ya 
Uwekezaji ya Umoja wa Ulaya) 

Uwekezaji na masuala ya fedha kwa 
maendeleo ya Zanzibar 4 Julai 2024 

43.  Mheshimiwa Filipe Jacinto 
Nyusi (Rais wa Msumbiji) 

Uhusiano wa ukaribu na urafiki kati ya 
Zanzibar na Msumbiji, salamu za pole 
kwa kifo cha Rais Mstaafu Ali Hassan 
Mwinyi 

4 Julai 2024 

44.  
Mheshimiwa Thomas Ostros 
(Makamu wa Rais wa Benki ya 
Uwekezaji ya Umoja wa Ulaya) 

Masuala ya uwekezaji na ushirikiano 
wa kifedha kwa maendeleo ya 
Zanzibar 

4 Julai 2024 

45.  Ujumbe wa wataalamu kutoka 
Wizara ya Afya ya Brazil 

Ushirikiano katika kupunguza vifo vya 
mama na mtoto, kuboresha huduma 
za afya na kuwajengea uwezo 
wafanyakazi wa sekta ya afya 

26 Juni 2024 

46.  
Dkt. Kesete Admasu (Afisa 
Mtendaji Mkuu wa Taasisi ya 
Big Win Philanthropy) 

Ushirikiano katika mpango wa lishe 
mashuleni, kupunguza utoro na 
kuongeza ufaulu 

25 Juni 2024 

47.  
Mheshimiwa Ali Rashid 
Alnuaimi (Mwenyekiti wa 
Kamati ya Ulinzi ya UAE) 

Uhusiano mzuri kati ya Zanzibar na 
UAE, ushirikiano wa kiuchumi, na 
kuhamasisha uwekezaji zaidi kutoka 
UAE 

25 Juni 2024 

KIAMBATANISHO NAMBARI. 8. MALALAMIKO YALIYOPOKELEWA KUPATIWA UFUMBUZI 

NAM. WIZARA/ TAASISI ZA SERIKALI 
MALALMIKO 
YALIYOWASI

LISHWA 

MALALMIKO 
YALIYOPATIWA 

UFUMBUZI 

MALALAMIKO 
YANAYOENDEL

EWA 
KUFUATILIWA 

1 Ofisi ya Rais Ikulu 42 42 0 

2 
Ofisi ya Rais, Katiba, Sheria, 
Utumishi na Utawala Bora. 38 38 0 

3 Ofisi ya Rais, Fedha na Mipango 27 15 12 

4 
Ofisi ya Rais , Tawala za Mikoa, 
Serikali za Mitaa na Vikosi vya SMZ. 113 111 2 

5 
Ofisi ya Rais, Kazi, uchumi na 
uwekezaji. 210 128 82 

6 Ofisi ya Makamu wa Kwanza ya Ris. 20 18 2 

7 Ofisi ya Makamu wa Pili ya Rais. 50 43 7 

8 
Wizara ya Elimu na Mafunzo ya 
Amali. 193 185 8 

9 Wizara ya Afya. 203 113 90 

10 Wiazara ya Maji, Madini na Nishati. 18 12 6 

11 
Wizara ya Kilimo, Maliasili na 
Umwagiliaji. 57 52 5 

12 
Wizara ya Biashara, Viwanda na 
Masoko. 92 92 0 

13 
Wizara ya Ardhi na Maendeleo ya 
Makaazi. 57 52 5 

14 Wizara ya Utalii na Mambo ya kale. 12 7 5 

15 
Wizara ya Habari, Utamaduni na 
Michezo. 80 77 3 

16 
Wizara ya Ujenzi, Mawasiliano na 
Uchukuzi. 77 25 52 

17 
Wizara ya Uchumi wa Buluu na 
Uvuvi. 20 17 3 

18 
Wizara ya Maendeleo ya Jamii, 
Jinsia, Wanawake na Watoto. 46 34 12 

19 Mamlaka ya Mapato Zanzibar (ZRA) 45 39 6 

20 Shirika la Umeme Zanzibar (ZECO). 357 172 185 

21 
Wakala wa chakula, Dawa na 
Vipodozi Zanzibar (ZFDA). 20 20 0 

NAM. WIZARA/ TAASISI ZA SERIKALI 
MALALMIKO 
YALIYOWASI

LISHWA 

MALALMIKO 
YALIYOPATIWA 

UFUMBUZI 

MALALAMIKO 
YANAYOENDEL

EWA 
KUFUATILIWA 

22 Mamlaka ya Maji Zanzibar (ZAWA). 157 44 113 

23 
Wakala wa Usajiliwa Biashara na 
Mali (ZPRA} 7 1 6 

24 
Bodi ya Mikopo ya Elimu ya Juu 
Zanzibar. 33 27 6 

25 
Mamlaka ya Uthibiti wa Huduma za 
Maji na Nishati Zanzibar (ZURA). 1 1 0 

26 Hospitali Kuu ya Mnazi Mmoja. 41 33 8 
27 Shirika la Bandari Zanzibar. 21 4 17 

28 
Mamlaka ya Viwanja vya Ndege 
Zanzibar. 29 24 5 

29 
Wakala wa Usajili wa Matukio ya 
Kijamii Zanzibar. 91 79 12 

30 Baraza la Manispaa Mjini. 35 32 3 

31 
Mfuko wa Hifadhi ya Jamii Zanzibar 
(ZSSF). 58 56 2 

32 Shirika la Meli 2 1 1 
33 Kamisheni ya Utalii Zanzibar. 16 3 13 
34 Shirika la Nyumba Zaznibar. 34 32 2 

35 Mamlaka ya Usafiri Baharini (ZMA). 12 9 3 

36 

Mamlaka ya Kuzuia, Rushwa na 
Uhujumu Uchumi Zanzibar 
(ZAECA). 36 17 19 

37 Taasisi ya Viwango Zanzibar (ZBS) 1 1 0 

38 Mamlaka ya Usafiri Barabarani. 34 32 2 

39 
Baraza la Taifa la Watu wenye 
Ulemavu Zanzibar. 20 11 9 

40 Benki ya Watu wa Zanzibar (PBZ). 38 22 16 

41 
Ofisi ya Mkurugenzi Mashtaka 
Zanzibar. (DPP) 14 12 2 

42 Kamisheni ya Ardhi. 77 60 17 
43 Tume ya U tumishi Serikalini. 198 198 0 

44 Baraza la Manispaa Magharibi A. 18 12 6 

45 Baraza la Manispaa Magharibi B. 23 12 11 

NAM. WIZARA/ TAASISI ZA SERIKALI 
MALALMIKO 
YALIYOWASI

LISHWA 

MALALMIKO 
YALIYOPATIWA 

UFUMBUZI 

MALALAMIKO 
YANAYOENDEL

EWA 
KUFUATILIWA 

46 
Kamisheni ya Wakfu na Mali ya 
Amana. 44 19 25 

47 
Jeshi la Polisi Makao Makuu 
Zanzibar. 17 13 4 

48 Mamlaka ya Vitambulisho Tanzania. 13 9 4 

49 Mahkama Kuu Zanzibar. 133 96 37 

50 Uhamiaji Zanzibar. 19 14 5 

51 
Mamlaka ya Mapato Tanzania 
(TRA). 29 23 6 

52 Mkoa wa Kusini Pemba. 27 13 14 
53 Mkoa wa Kaskazini Pemba 38 20 18 
54 Baraza la Mitihani Zanzibar 8 5 3 

55 
Tumw ya Maadili ya Viongozi wa 
Umma. 6 5 1 

56 Baraza la Udhibiti na utoaji lesseni. 0 0 0 
57 Mkoa Kaskazini Unguja 24 17 7 

58 
Chuo Kikuu cha Taifa Zanzibar 
(SUZA). 18 12 6 

59 Mkoa Mjini Magharibi 40 11 29 

60 Mkoa Kusini Unguja 30 1 29 

61 
Jeshi la Polisi Mkoa wa Mjini 
Magharibi. 78 63 15 

62 
Mkaguzi wa Hesabu za Serikali 
(CAG) 1 0 1 

63 
Jeshi la Polisi Mkoa Kaskazini 
Pemba. 9 8 1 

64 
Jeshi la Polisi Mkoa wa Kusini 
Unguja. 10 8 2 

65 
Jeshi la Polisi Mkoa wa Kaskazini 
Pemba. 8 7 1 

66 
Jeshi la Polisi Mkoa wa Kusini 
Pemba. 6 4 2 

67 Afisi ya Mthamini Mkuu wa Serikali. 0 0 0 

68 
Mamlaka ya Hifadhi na Uendeshaji 
Mji Mkongwe. 28 17 11 

69 
Mamlaka ya kusimamia Mazingira 
Zanzibar. 11 5 6 

70 
Baraza la Taifa la Biashara Zanzibar 
(ZSTC). 20 19 1 

NAM. WIZARA/ TAASISI ZA SERIKALI 
MALALMIKO 
YALIYOWASI

LISHWA 

MALALMIKO 
YALIYOPATIWA 

UFUMBUZI 

MALALAMIKO 
YANAYOENDEL

EWA 
KUFUATILIWA 

71 Wakala wa Barabara (ZRA) 97 1 96 

72 
Mamlaka ya Kupambana na 
kudhibiti Madawa ya kulevya. 30 20 10 

73 
Afisi ya Afisa Mdhamini Wizara ya 
Ujenzi, Mawasiliano na Uchukuzi. 82 4 78 

74 
Afisi ya Afisa Mdhamini Wizara ya 
Afya. 14 3 11 

75 
Afisi ya Afisa Mdhamini Wizara ya 
Kazi, uchumi na uwekezaji. 23 8 15 

76 
Afisi ya Afisa Mdhamini Wizara ya 
Elimu na Mafunzo ya Amali. 43 27 16 

77 
Afisi ya Afisa Mdhamini Wizara ya 
Utalii na Mambo ya Kale. 0 0 0 

78 
Afisi ya Mratibu Kamisheni ya Ardhi 
Pemba. 25 4 21 

79 Shirika la Umeme Pemba. 62 24 38 

80 Mamlaka ya Maji Pemba 30 5 25 
  JUMLA YA MALALAMIKO 3,796 2,500 1,296 

KIAMBATANISHO NAMBARI. 17. IDADI YA NYARAKA ZILIZOHUISHWA KUANZIA JULAI - MACHI 2025 

NAM JINA MWAKA IDADI YA 
NYARAKA 

AINA YA 
KAZI 

1 Altstradrestaurierung in technische und social 
aspekte 1990 1 Half binding 

2 
The addendum non between Zanzibar social 
security fund and KMKM marine engineering 
and general trading company for construction 
of Malindi parking at Zanzibar 

2023/2024/2025 1 Half binding 

3 
Contract between Zanzibar social security 
fund and united ram construction company ltd 
for construction of sports and business 
facilities at Mbweni Zanzibar 

2023/2024/2025 1 Half binding 

4 
ZSSF and United Ram construction Co. LTD 
for construction of sports and business 
facilities at mbweni Zanzibar 

2022/2023 1 Half binding 

5 ZSSF and RANS Company Ltd for 
construction of Mombasa market 2022/2024 1 Half binding 

6 
ZSSF and quality building contract for 
construction of Michenzani ground car parking 
at Michenzani mall Unguja Zanzibar 

2022 1 Half binding 

7 
Proposed Zanzibar Anti- corruption and 
economic crimes authorities head quarter 
office building to be built on plot No at Tunguu 
Unguja Zanzibar 

2023/2024 1 Half binding 

8 Dr Ali Mohammed Shein 2010 1 Half binding 

9 
SA1/54 
The stone town of Zanzibar a strategy for 
integrated development 

1983 pgs 1 Half binding 

10 Project mercury Zanzibar 2017 1 Cutting flesh 

11 SA1/95 
Zanzibar style, Javed Jafferji Gemma picture 2001 1 Half binding 

12 SA1/96 
Tanzanian African Eden 2001 1 Half binding 

13 SA1/79 
Images of Zanzibar 1996 1 Half binding 

14 SA1/66 
Historical Zanzibar 1995 1 Half binding 

JUMLA 14  

KIAMBATANISHO NAMBARI. 18. IDADI YA WATAFITI KUTOKA NJE WALIOTEMBELEA TAASISI YA 
NYARAKA NA KUMBUKUMBU 

 
NAM. 

 
JINA KAMILI 

 
NCHI 

 
MADA YA UTAFITI 

1. JAKOB MYERS CHUO KIKUU CHA INDIAN-
BLOOMINGTON USA 

Slavery and The Environment 
in 19th Century Zanzibar. 

2 MIRANDA CROSS USA Ethical Research group. 

3 KATHERINE FEHR TROCEN USA 
Documentation of Aerial 
Sensing and  Photography in 
Zanzibar. 

4 LU CHEN UNIVERSITY OF EXETER 
UK CHINA History of Medicine. 

5 NOLAN MUSSLEWHITE PRINCETON UNIVERSITY 
USA 

British foreign relations with 
Zanzibar and british foreign 
policy in East Africa over the 
period 1860-1890 

6 HOLLIAN FREDERICK CALIFONIA, LOS 
ANGELES USA 

“Playing for the future 
Gambling, Credit Societies, 
and future making in Easstern 
Africa” 

7 CHRISTINE HELEN WHYTEE U.K CHUO KIKUU CHA 
GLASGON – U.K. Slavery Trade. 

8 Lisa Hoppel Chuo Kikuu Cha Indian-
Bloomington AUSTRALIA Trade Zanzibar 

9 Alessandro De Cola ITALY Trade Zanzibar 
10 Fadhil Mohamed Nakibe COMORO East African Islamic writings 
11 Safar Jihan SUZA LEBANEN Women /Islam 
12 Philip Burnety U.K U.M.CA, Zanzibar in 1885 

13 Liang  Wan CHINA Chinese Medical Team in 
Zanzibar 

14 Mailgs   Chain FRANCH 
Urban space and village of 
social live/ Urban space and 
lives public (village) 

15 Steven Murkovitz SOUTH AFRICA Chuini Palace 
 
 
 



117
HOTUBA YA BAJETI WAZIRI WA NCHI AFISI YA RAIS -IKULU  2025/2026

D
R
AF
T
 

 

13
1 

   KI
AM

BA
TA

NI
SH

O 
NA

MB
AR

I. 1
9. 

OR
OD

HA
 Y

A 
W

AT
UM

IS
HI

 W
AL

IO
PA

TI
W

A 
MA

FU
NZ

O 

NA
M 

AI
NA

 Y
A 

MA
FU

NZ
O 

ID
AD

I Y
A 

W
AT

UM
IS

HI
 

CH
UO

 A
NA

CH
OS

OM
A 

1. 
 

Ut
aw

ala
 na

 U
en

de
sh

aji
, S

ha
ha

da
 ya

 P
ili 

1 
Ch

uo
 K

iku
u c

ha
 K

am
pa

la 

2. 
 

Us
im

am
izi

 w
a M

ira
di,

 S
ha

ha
da

 ya
 P

ili 
1 

Ch
uo

 ch
a U

ha
sib

u A
ru

sh
a 

3. 
 

Us
im

am
izi

 w
a K

um
bu

ku
mb

u n
a N

ya
ra

ka
, S

ha
ha

da
 ya

 K
wa

nz
a 

2 
Ch

uo
 ch

a U
taw

ala
 w

a U
mm

a (
IP

A)
 

Us
im

am
izi

 w
a K

um
bu

ku
mb

u n
a N

ya
ra

ka
, S

ha
ha

da
 ya

 K
wa

nz
a 

1 
 

Ch
uo

 K
iku

u c
ha

 K
am

pa
la 

Uh
az

ili,
 S

ha
ha

da
 ya

 K
wa

nz
a 

1 

4. 
 

Int
er

na
tio

na
l P

ub
lic

 S
ec

tor
 A

cc
ou

nti
ng

 S
tan

da
rd

s (
IP

SA
S)

, M
afu

nz
o M

afu
pi 

1 
Up

 T
ak

e B
us

ine
ss

 R
es

ou
rce

s 

5. 
 

Ku
fun

ga
 he

sa
bu

 za
 m

wa
ka

 w
a f

ed
ha

 na
 ku

an
da

a A
ss

et 
Re

gis
ter

 
2 

Up
 T

ak
e B

us
ine

ss
 R

es
ou

rce
s 

6. 
 

Us
im

am
izi

 w
a m

ah
us

ian
o k

az
ini

 na
 ut

atu
zi 

wa
 m

igo
gr

o 
2 

Ch
uo

 ch
a U

tum
ish

i w
a U

mm
a 

– 
Ta

nz
an

ia 
(D

SM
) 

7. 
 

Ba
jet

i in
ay

oh
us

ian
a n

a j
ins

ia 
na

 us
aw

a 
2 

OR
- F

ed
ha

 na
 M

ipa
ng

o 

8. 
 

Uk
ali

ma
li w

a l
ug

ha
 

1 
Ba

ra
za

 la
 K

ish
wa

li T
an

za
nia

 (B
AK

IT
A)

 

9. 
 

Mp
an

go
 M

ka
ka

ti w
a m

an
un

uz
i 

1 
Ch

uo
 ch

a U
taw

ala
 w

a U
mm

a (
IP

A)
 

10
.  

Us
im

am
izi

 w
a n

ya
ra

ka
 na

 ku
mb

uk
um

bu
 

9 
TR

AM
PA

 - 
Do

do
ma

 

11
.  

Ma
fun

zo
 ya

 aw
ali

 
3 

Ch
uo

 ch
a U

taw
ala

 w
a U

mm
a (

IP
A)

 

12
.  

Ui
ma

ris
ha

ji w
a k

uz
ita

ng
az

a s
hu

gh
uli

 za
 S

er
ika

li 
2 

Am
an

i S
tad

ium
 N

ew
 C

om
ple

x 

13
.  

Sh
er

ia 
na

 ka
nu

ni 
za

 ut
um

ish
i w

a u
mm

a 
52

 
Af

isi
 ya

 T
aa

sis
i y

a N
ya

ra
ka

 K
ilim

an
i (U

) 
na

 C
ha

ke
 ch

ak
e (

P)
 

 



118

HOTUBA YA BAJETI WAZIRI WA NCHI AFISI YA RAIS -IKULU  2025/2026

DRAFT 

 

132  

                 KIAMBATANISHO NAMBARI. 20. IDADI YA MIFUMO ILIYOUNGANISHWA KWA MWAKA WA FEDHA 
2024/2025 

NAM. MFUMO MKUU MFUMO ULIOUNGANISHWA TAASISI HUSIKA 

1 
Mfumo wa Bajeti na 
Matumizi Serikalini 
(BAMAS) 

Mfumo wa ZanMalipo Mamlaka ya Serikali Mtandao 
Zanzibar 

Mfumo wa Ununuzi wa eProz Mamlaka ya Serikali Mtandao 
Zanzibar 

Mfumo wa mkuu wa Bank ya Watu 
wa Zanzibar Bank ya Watu wa Zanzibar 

Mfumo wa Core Bank 
Management System (CBMS) Banki Kuu ya Tanzania (BOT) 

Mfumo wa  Revenue Getway 
System ( RGS) 

Mamlaka ya Mapato Tanzania 
(TRA) 

Mfumo wa Human Resource 
Management System (HRMS) 

Ofisi ya Raisi Katiba, Sheria, 
Utumishi na Utawala Bora. 

2 Mfumo wa Ununuzi 
(eProz) 

Mfumo wa ZanMalipo Mamlaka ya Serikali Mtandao 
Zanzibar 

Mfumo wa Kusajili 
Wafanyabiashara 

Wakala wa Usajili wa Biashara na 
mali (BPRA) 

3 

Mfumo wa Shirikishi 
wa kusimamia 
Rasilimali za Taasisi 
(Enterprise Resource 
Management Suite 
ERMS) 

Mfumo wa SUZA OSIM Chuo Kikuu cha Taifa Zanzibar 
(SUZA) 

Mfumo wa Advance Membership 
Management Information System 
(AMMIS) Mfuko wa Bima ya Afya 
Mfumo wa Claim Management 
Information System 

Mfumo wa Press Oder Wakala wa Serikali wa Uchapaji 
Zanzibar (ZGP) 

Mfumo wa Bohari Wakala wa Serikali wa Uchapaji 
Zanzibar (ZGP) 

Mfumo wa ZURA Intergrated 
Regulatory Systems 

Mamlaka ya Udhibiti wa huduma 
za Maji na Nishati 

4 

Mfumo wa Zan Malipo 

Mfumo wa wa Akara kwa 
Wanafunzi 

Chuo Kikuu cha Taifa Zanzibar 
(SUZA) 

Mfumo wa ZIDRAS wa ZRA Mamlaka ya Mapato Zanzibar 
(ZRA) 

Mfumo wa Ankara wa Maegesho Mamlaka ya Viwanja vya Ndege 
Zanzibar 

Mfumo wa Ankara kwa Wanafunzi Taasisi ya Sayansi na Teknolojia 
ya Karume 

  

Mfumo wa Ankara za Malipo ya  
Tozo 

Mamlaka ya Mji  Mkongwe 
Zanzibar 

Mfumo wa Ankara za Malipo ya 
Bima ya Afya Mfuko wa Bima ya Afya Zanzibar 

Mfuko wa Ankara za malipo ya 
Rufaa 

Baraza la Ushindani halali wa 
Biashara 

  KIAMBATANISHO NAMBARI. 21. MIFUMO ILIYOSARIFIWA KWA MWAKA WA FEDHA 2024/2025 

NAM. JINA LA MFUMO JINA LA TAASISI 

1.  COLA BILLING SYSTEM KAMISHENI YA ARDHI 

2.  ZAA BILLING SYSTEM 
MAMLAKA YA VIWANJA VYA NDEGE 
ZANZIBAR 

3.  ZIDRAS MAMLAKA YA MAPATO ZANZIBAR 

4.  ZIDRAS FINANCE MAMLAKA YA MAPATO ZANZIBAR 

5.  ZIMS MAMLAKA YA USAFIRI BARABARANI 

6.  
MFUMO WA KIELEKTONIKI WA VIBALI  VYA 
UJENZI,FILAMU, NA LESENI ZA BIASHARA 

MAMLAKA YA MJI MKONGWE 

7.  eKAMISHENI KAMISHENI YA UTUMISHI 

8.  
TAMS (ZANZIBAR FAIR COMPETITION 
TRIBUNAL) 

BARAZA LA USHINDANI HALALI WA 
BIASHARA 

9.  VIWANDA INFORMATION SYSTEM 
WIZARA YA BIASHARA NA MAENDELEO 
YA VIWANDA 

10.  eSAINI 
MAMLAKA YA SERIKALI MTANDAO 
ZANZIBAR 

11.  ZANVIBALI 
MAMLAKA YA SERIKALI MTANDAO 
ZANZIBAR 

12.  
ERMS(ETERPRISES RESOUCE 
MANAGEMENT SUITE) 

MAMLAKA YA SERIKALI MTANDAO 
ZANZIBAR 

13.  ICT/REGISTER 
MAMLAKA YA SERIKALI MTANDAO 
ZANZIBAR 

14.  ZANEXCHANGE 
MAMLAKA YA SERIKALI MTANDAO 
ZANZIBAR 

